
ЩIэблэщIэм я 
щапхъэщ, ущиякIуэщ

2024 гъэм и етIуанэ илъэс ныкъуэм щIэджы кIа кIуэхэм яIэ-
рыхьэну га зет хэмрэ журналхэмрэ Iэ щы щIадз зэманым къыпе-
щэ. «Адыгэ псалъэ» газетыр зыIэ рыхьэну  хуей   хэм хъыбар 
 фыдогъащIэ - ар къевгъэхьын пап щIэ Iэ щыщIэвдз  хъу нущ 
 Уры сей  пощ тым и дэтхэнэ IуэхущIапIэми.

Мази 3-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 448-рэ кIэ пIейкIэ 98-рэ;
фэ езым пощтым къы щы ф щ  тэжынумэ - сом 407-рэ кIэ пIейкIэ 

13-рэ.
Ди индексыр П5894

Ди  газетыр  къезыгъэхьхэм  папщIэ

БРИКС-м хыхьэ къэрал-
хэм я муниципалитетхэм я 
6-нэ дунейпсо зэхуэсыш-
хуэ иджыблагъэ Мэзкуу 
къалэм щекIуэкIащ. Къэ-
бэрдей-Балъкъэрым и лIы-
кIуэу абы и лэжьыгъэм хэ-
тащ Тэрч щIыналъэм хы-
хьэ Тамбовскэ жылэм и 
 администрацэм и тхьэма-
дэ КIэмпIарэ Беслъэн, 
 КъБР-м «Си хьэрычэт Iэ-
натIэ» центрым и унафэщI 
Дудар Хьэутий, КъБР-м 
Экспортыр дэIыгъыным-
кIэ и центрым и IэщIагъэлI 
Кульбаев Марат сымэ, рес-
публикэм и хьэрычэ ты щIэ-
хэр. 

ЗЭIУЩIЭМ къыщаIэтащ 
икIи щыхэплъащ къэрал 
мы хьэнэ зиIэ Iуэхугъуэ 70-м 
щIигъум. Абыхэм ящыщщ 
муниципалитетхэм техноло-
гие, экономикэ, социальнэ 
Iуэхугъуэхэм я лъэныкъуэ -
кIэ заужьыным ехьэлIауэ 
ду ней псом иджыпсту щы-
тепщэ, нобэ къыщагъэсэ-
бэп Iэмалхэмрэ Iэмэпсымэ-
хэмрэ. Абыхэм къадэкIуэу, 
зэхуэсым кърихьэлIахэм 
 Iэмал яIащ лэжьыгъэ Iуэху-
кIэ хамэ къэралхэм я 

Шэджэмдэсхэм я пэхуэщIэр къыхах
Калугэ щекIуэкIа Къалэ цIыкIу хэмрэ тхыдэ мыхьэнэ зиIэ 

жылэхэмрэ я зэхуэсышхуэм щыхэплъащ икIи наIуэ къы-
щащIащ «Къалэхэм ущып сэу ныр тынш щIын» къэрал про-
граммэм ипкъ иткIэ екIуэкIа урысейпсо зэхьэзэхуэм щы-
текIуахэр. ЗэIущIэм и лэжьыгъэм хэтащ Урысей Федера-
цэм и Правительствэм и УнафэщI Мишустин Михаил.

ДИ гуапэ зэрыхъущи, зэхьэзэхуэм щытекIуахэм яхэхуащ 
Шэджэм щIыналъэм и «Псым IэплIэ къыпхуещI» пэхуэщIэр. 
Абы къыпэкIуэу шэджэмдэсхэм къыхуаутIыпщынущ сом 
 мелуан 90-м щIигъу, къалэр адэкIэ ирагъэфIэкIуэн, зэIузэ -
пэщ ящIын папщIэ. Зэхьэзэхуэм щытекIуа щIыналъэхэм 
 саугъэтхэр яритащ УФ-м ухуэныгъэмрэ псэупIэ-коммунальнэ 
IуэхутхьэбзэхэмкIэ и министр Файзуллин Ирек. 

«Псым IэплIэ къыпхуещI» пэхуэщIэм хыхьэу Шэджэм псым 
и Iуфэм, гектар 1,5-м щIигъум, зыгъэпсэхупIэхэр, лъэс лъа-
гъуэхэр, спортым зыщыхуэбгъасэ хъун щIыпIэхэр къыщыха-
гъэщхьэхукIынущ икIи къызыхуэтыншэу ахэр къызэра-
гъэпэщынущ.

Къыхэдгъэщынщи, Шэджэм щIыналъэр зыхэта мыпхуэдэ 
урысейпсо зэхьэзэхуэхэм иджы ещанэу щытокIуэ. 

НэгъуэщI щIыналъэхэми хурагъашэ
Къэбэрдей-Балъкъэрым пхъэщхьэмыщхьэмрэ мэра -

кIуэ лIэужьыгъуэхэмрэ къыщехьэлIэжыным къыдэкIуэу 
ахэр иджыри къэралым и нэгъуэщI щIыналъэхэми хура-
гъашэ.

«РОССЕЛЬХОЗНАДЗОР»-м и щIыналъэ управленэу Кавказ 
Ищхъэрэм щыIэм иджыблагъэ къызэритамкIэ, дызэрыт 
илъэсым мэкъуауэгъуэм и 1 - шыщхьэуIум и 15 пIалъэхэм 
 къриубыдэу пхъэщхьэмыщхьэрэ мэракIуэ лIэужьыгъуэу тонн 
мини 3-м щIигъу IэщIагъэлIхэм къапщытащ абыхэм яIэ фIа-
гъыр зрагъэщIэну икIи апхуэдизым дагъуэ зыхуащIын къа-
хэкIакъым. Къапщытам щыщу тонн мини 2,6-р мыIэрысэщ, 
тонн 400-р пхъэгулъщ, тонн 250-р шыгъулдыкъащхъуэщ. Я 
куэдагъкIэ къэбгъэлъагъуэмэ, нэгъабэ и иджы хуэдэ зэма-
ным щыIа бжыгъэхэм ахэр хуокIуэ.

Къэбэрдей-Балъкъэрым къыщагъэкIа пхъэщхьэмыщхьэм-
рэ мэракIуэ лIэужьыгъуэхэмрэ къэралым и щIыналъэ куэдым 
хурагъашэ, нэхъ щIыпIэ жыжьэхэри хэту: Пермь, Красноярск 
крайхэм, Тюмень, Свердловск, Новосибирск, Челябинск,   
Томск областхэм, Ханты-Мансийск автономнэ округым, нэ-
гъуэщIхэми. 

Къэхъун дэкI гъуэгур
Аруан щIыналъэм хыхьэ Къэхъун къуажэм дэкIыу Нарт-

къалэ - Къэхъун - Аруан ижьырабгъур зэпызыщIэ автомо-
биль гъуэгум, километри 2,2-рэ зи кIыхьагъым, ехьэлIа лэ-
жьыгъэхэр и кIэм нэблэгъащ. Ар ирокIуэ Шыбзыхъуэм и 
цIэр зезыхьэ уэрамым икIи ухуешэ къуажэ администрацэм 
и хэщIапIэм, сымаджэщхэм, мафIэсгъэункIыфI частым, 
нэгъуэщIхэми.

ГЪУЭГУ лэжьыгъэхэм хыхьэу асфальтыжьыр тратхъун-
щIыкIащ, гъуэгур нэхъ бгъуэ ящIащ, асфальтобетон щхьэ фэ-
щIэ тIуащIэу тралъхьэжащ. Иджы лэжьакIуэхэм къапэщылъщ 
социальнэ мыхьэнэ зиIэ IухущIапIэхэмрэ унагъуэхэмрэ я 
бжэIупэхэр асфальткIэ къищIыкIыныр, гъуэгу дамыгъэхэр 
гъэувыныр, зэхыхьэпIэ-зэхэкIыпIэхэр къыхэгъэщхьэхукIыныр.

Лэжьыгъэхэр ирагъэкIуэкI щIыналъэ гъуэгу фондым къы-
хэкIа мылъкукIэ икIи дызэрыт мазэм и кIэм ахэр зэфIагъэкIы-
нущ. 

ТОМЭКЪУЭ  Алыдж.

Къэбэрдей-Балъкъэрым Мэкъумэш хозяйствэмкIэ 
и министерствэм и пресс-IуэхущIапIэм къызэ-
ритамкIэ, дызэрыт илъэсым и япэ Iыхьэм къриу-
быдэу псыхэкI лIэужьыгъуэу республикэм къы-
щыщIагъэкIым и куэдагъым хагъэхъуащ. 

ПсыIэфIхэкIхэр къыщIэзыгъэкI IуэхущIапIэхэр про-
центи 9,4-кIэ я IэнатIэм щефIэкIуащ икIи абыхэм я 
 продукцэр декалитр мелуани 7,8-м нагъэсащ. Псалъэм 
къыдэкIуэу, литр ныкъуэ зэрыхуэ птулъкIэхэм нарза-
ныпсу ирагъэхъуащ мелуан 41,8-рэ. Нэгъабэрей 
 бжы гъэхэм елъытауэ ар проценти 2,2-кIэ нэхъыбэщ.

Сырэу ящIащ декалитр мин 266-рэ икIи нэгъабэ 
яхузэфIэкIам нэхърэ ар процент 20-кIэ нэхъыбэщ.

ПсыIэфIхэкIхэм, нарзаныпсым, сырэм я куэдагъым 
иджыпсту щIыхэхъуам и щхьэусыгъуэр абыхэм гъэ-
махуэ зэманым щIэупщIэр сыт щыгъуи зэрынэхъыбэрщ. 

КЪАНШЫУЕЙ  Алим. 

УФ-м ШынагъуэншагъэмкIэ и со-
ветым и секретарь Шойгу Сергей 
шыщхьэуIум и 27-м Налшык зэIу-
щIэ щригъэкIуэкIащ. Абы  хэтащ 
Президентым и полномочнэ лIы-
кIуэу КИФЩI-м щыIэ Чайкэ Юрий, 
щIыналъэ унафэщIхэр, къэрал 
къулыкъущIэ хэр. 

ЗЭХУЭЗАХЭР тепсэлъыхьащ          
Урысейм щыпсэухэр зыр адрейм 
щIы пэщIэувэжын щхьэусыгъуэхэр 
къигъэхъеин папщIэ, КъухьэпIэм 
лъэкI къызэримыгъанэм. Абы къы-
хэкIыу, мамырыгъэр къыщIэтIэс-
хъэнкIэ  хъуну щхьэусыгъуэхэм    
нэхъ якIэлъыплъын хуейщ. Къэ рал 
IуэхущIапIэхэм, муниципали тетхэм, 
цIы ху бэм ядэлажьэ зэгухьэны-

гъэхэм я лэжьыгъэр къапщытэри, 
къэралым къеныкъуэкъу къарухэм 
абы и тхыдэр пхэнжу 
 къамыгъэлъэгъуэн, лъэпкъ зэпэ-
щIэтыныгъэ къамы гъэхъеин, цIы-
хубэр зэрыт политикэ щытыкIэм 
 кърамышыфын, щIэуэ  къежьа на-
цизмэм драмыгъэхьэхын хуэдэу, 
зыхуэсакъыпхъэхэр щIа гъэ быдэн 
зэрыхуейм тепсэ лъыхьащ. 

Къэбэрдей-Балъкъэрым щыIэху, 
Шойгу Сергей зригъэлъэгъуащ 
«Егъэ джэныгъэ» проектым хиубы-
дэу «КъуэкIыпIэ» хьэблэм щаухуа 
Къудамэ куэду зэхэт гимназиемрэ 
«ДыгъафIэ къалэ» сабий акаде-
миемрэ. А IуэхущIапIэхэм я уна-
фэщI хэм щахуэза зэIущIэми и гугъу 
щащIащ Урысейм щыпсэу лъэпкъ-

хэм къадекIуэкI псэукIэ хабзэхэр 
 хъумэн, тхыдэм хащIыкIын, лъэпкъ-
хэм я зэхуаку зэныбжьэгъугъэ дэ-
лъын зэ рыхуейм щIалэгъуалэмрэ 
сабийхэмрэ зэрыдегъэхьэхыпхъэм. 
Щхьэ хуэу тепсэлъыхьащ дяпэкIи 
ныбжьыщIэхэмрэ щIалэгъуалэмрэ я 
 нэгу зыщрагъэужьыну центрхэр 
егъэ фIэкIуэн, езыхэри бжыгъэкIэ 
 нэхъыбэ щIын зэрыхуейм. 

Республикэм къызэрыкIуам, абы и 
зыужьыныгъэм епха лэжьыгъэхэр 
къызэрыдиIыгъым папщIэ КъБР-м 
и Iэтащхьэм Шойгу Сергей фIыщIэ 
 хуищIащ.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

Мамыр гъащIэр къэмытIэсхъэн хуэдэу КъБР-м и лIыкIуэхэр 
БРИКС-м и зэIущIэм

лIыкIуэхэм зыпащIэну, зэ-
гурыIуэныгъэхэр зэращIы-
лIэну, я продукцэхэмкIэ зэ-
хъуэжэну, псом хуэмыдэу, 
хьэрычэт IэнатIэ мащIэмрэ 

курытымрэ пэрытхэм. 
- Федеральнэ, щIыналъэ, 

муниципальнэ властхэм я 
мы закъуэу, хабзэ зэры-
хъуауэ, илъэс къэс ира-

гъэкIуэкI зэхуэсым зыкъра-
гъэхьэлIэ бизнесышхуэм хэт 
корпо рацэхэм, хьэрычэт Iэ-
натIэ  мащIэмрэ курытымрэ 
я IуэхущIапIэхэм. Iуэхугъуэ 
куэду зэхэгъэува програм-
мэм хохьэ БРИКС-м хэт 
къэралхэм я щIыналъэхэм  
я социально-экономикэ зыу-
жьыныгъэхэм ехьэлIа Iуэху-
гъуэхэр, щэнхабзэ зэпы-
щIэныгъэхэм, узыншагъэр 
хъумэным, информацэ           
тех нологиехэмкIэ зэхъуэ-
жэным, нэгъуэщIхэми ехьэ-
лIа Iуэхугъуэхэр, - жиIащ 
 Дудар Хьэутий.

БРИКС-м хыхьэ къэрал-
хэм я муниципалитетхэм я 
6-нэ дунейпсо зэхуэсыш -
хуэм хэтащ къэрали 126-м, 
Урысей Федерацэм и щIы-
налъэ 89-м я лIыкIуэхэр - 
псори зэхэту дунейм и къалэ 
500-м щыщ цIыху мини 5-м 
щIигъу. 

ЗэIущIэм щагъэлъэгъуащ 
«Къалэ губзыгъэ», «Къалэ 
щыIэкIэ. Къалэр цIыхухэм 
папщIэ», «IэрыщI акъыл. 
Бжыгъэр зи лъабжьэ техно-
логиехэр» гъэлъэгъуэны-
гъэхэр. 

ХЬЭЩЫКЪУЕЙ  Олег.

ПсыхэкIхэм я щIэупщIэр

КъБР-м щыIэ Оперативнэ штабыр республикэм щыпсэухэм -
рэ и хьэщIэхэмрэ йохъуэхъу дызыпежьэ махуэшхуэхэмкIэ - 
ЩIэныгъэм и махуэмкIэ, Къэбэрдей-Балъкъэр Республикэм и 
къэралыгъуэм и махуэмкIэ - икIи къыхуреджэ набдзэгуб-
дзаплъэу щытыну, терроризмэм зыщыхъумэнымкIэ хабзэхэр 
ягъэзэщIэну: 

- къызэрымыкIуэ щытыкIэ къэхъуныр къызрикIуэнкIэ икIи къы-
зэхуэсахэмкIэ шынагъуэ къэзышэнкIэ хъуну Iуэху фымылэжь; 

- автотранспортыр абы хухэха щIыпIэхэм щывгъэув; 
- шэч гуэр фэзыгъэщI хьэпшып е автомашинэ фрихьэлIамэ, 

апхуэдэуи терракт ялэжьыным, къауэ пкъыгъуэрэ Iэщэрэ зыгуэр-
хэм зэраIыгъым, щIэпхъаджагъэ ялэжьыну зэрызагъэхьэзырым 
пыщIауэ щытынкIэ хъунухэм ятеухуа хъыбар къыфIэрыхьамэ, 
 хабзэхъумэ органхэмрэ апхуэдэ Iуэхухэр зэхэзыгъэкIыну зи къа лэн 
IуэхущIапIэхэмрэ икIэщIыпIэкIэ хъыбар евгъащIэ; 

- хабзэхъумэ органхэм я лIыкIуэхэмрэ цIыху куэд щызэхуэс 
Iуэхухэр щрагъэкIуэкIкIэ шынагъуэншагъэр къызэгъэпэщыныр зи 
пщэрылъ нэгъуэщI лэжьакIуэхэмрэ хабзэм ипкъ иткIэ къыфхуа-
гъэувхэр вгъэзащIэ. 

КъаIэрыхьэ сыт хуэдэ хъыбарри нэгъэсауэ къапщытэнущ, къра-
гъэщIа хъыбар псоми ехьэлIа зыхуэфащэ Iэмалхэр къагъэсэбэ-
пынущ цIыхухэм я шынагъуэншагъэр къызэгъэпэщыным хуэунэ-
тIауэ. 

КъБР-м щыIэ Оперативнэ штабым шэч зыхуащIым ехьэлIа 
 хъыбар къаIэрызыгъэхьахэр хэтми хэIущIыIу ищIынукъым, ап-
хуэдэуи республикэм щыпсэухэм фIыщIэ яхуещI я лэжьыгъэр 
зэрызэхащIыкIым папщIэ. 

«Линэ пщтыр» телефонхэр:
- Урысейм и ФСБ-м и Управленэу КъБР-м щыIэм - 48-15-81 (дзыхь 

зрагъэз телефон);
- КъБР-м щыIэ МВД-м - 40-49-10 (плъыр часть), 49-50-62 (дзыхь 

зрагъэз телефон);
- УФ-м СледствиемкIэ и комитетым СледствиемкIэ и управленэу 

КъБР-м щыIэм - 77-64-22 (дзыхь зрагъэз телефон);
- Урысейм и МЧС-м и Управленэ нэхъыщхьэу КъБР-м щыIэм -                          

39-99-99 (плъыр часть).

ЦIыхухэр  сакъыну  къыхураджэ ЛъэпкъыбзэхэмкIэ

КЪЭРЭШЕЙ-ШЭРДЖЭС. Уры-
сей МЧС-м и Уп равленэ нэ-
хъыщхьэу КъШР-м щыIэмрэ 
рес публикэм и ЦУР-мрэ зэгъу-
сэу ягъэхьэзыращ шынагъуэн-
шагъэр къызэгъэпэщыным 
 хуэгъэпса плакатыщIэхэр. Абы 
папщIэ иджы япэ дыдэу 
 къагъэсэбэп Кавказым и теп-
лъэхэр: бгырыс цIыхухъумрэ 
цIыхубзымрэ мафIэсыр зэра-
гъэункIыфI Iэмэпсымэ, псым 
итхьэлэр къызэрырагъэл хьэ фэ 
гъэпщар яIыгъунущ. Абыхэм 
ящIы гъунущ щIыналъэм щып-
сэу лъэпкъхэм я бзэхэмкIэ тхы-
гъэ цIыкIухэр.

АБЫ адыгэбзэкIэ дыкъыщо -
джэ: «Урысейм и  МЧС-м фигу 
 къегъэкIыж: мафIэс шынагъуэн-
шагъэм и хабзэхэр гъэзащIэ. Ма-
фIэр зыгъэункIыфI Iэмэпсымэ 
унэм щызехьэ. Псым ущыхыхьэм, 
ущытетым деж шынагъуэншагъэ 
хабзэхэр гъэзащIэ».

КIэщIу икIи гурыIуэгъуэу ар-

дыдэм укъыщеджэфынущ къэрэ-
шейхэм, абазэхэм, нэгъуейхэм я 
бзэхэмкIэ. 

Зи гугъу тщIы плакат цIыкIухэр 
мыгувэу дунейм къытехьэнущ.

Зэныбжьэгъу 
зэпыщIэныгъэхэр

АБХЪАЗ. Урысейм шынагъуэн-
шагъэмкIэ и советым и уна-
фэщIым и къуэдзэ Медведев 
Дмитрий республикэм и Пре-
зидент Бжание Аслъэн ехъуэ-
хъуащ Абхъазыр хамэ унафэ 
зэрыщIэмытыр къэралхэм къы-
щалъыта махуэмкIэ.

ЛЪЭНЫКЪУИТIМИ жаIащ Аб-
хъазымрэ Урысеймрэ я зэныб-
жьэгъу зэхущытыкIэхэм дяпэкIи 
зегъэужьыным зэрыхущIэкъу-
нур. 

Бжание Аслъэн жиIащ Абхъаз 
Республикэр хамэ унафэ щIэмыт 
икIи зи щхьэ хущытыж къэралу 
Урысей Федерацэм къилъытэн 
папщIэ Медведев Дмитрий зэ-
фIигъэкIахэр зэи зэращымыгъуп-
щэжынур.

Аргуэру щытекIуащ 
АДЫГЕЙ. Илъэс къэс йокIуэкI 

къалэ цIыкIухэм рэ тхыдэм и 
фэеплъхэр здэщыIэ жыла-
гъуэхэмрэ ущыпсэун папщIэ 
тыншыгъуэфIхэр къызэгъэ пэ-
щыным теухуа проектхэм я 
 уры сейпсо зэпеуэу УФ-м и Пре-
зидент Путин Вла димир и жэр-
дэмкIэ къызэрагъэпэщар. Мы 
гъэм абы кърикIуахэр Калугэ 
щызэхалъхьэжащ. АР-м и Iэта-
щхьэ КъумпIыл Мурат и гуапэ 
хъууэ жиIащ Мейкъуапэрэ Ады-
гейскрэ абы щытекIуахэм ар-
гуэру зэрахэхуар. 

ЩIЫНАЛЪЭМ и Iэтащхьэм къы-
хигъэбелджы лы кIащ абы и фIы-
гъэкIэ а къалэхэм зыгъэп сэ ху пIэ-
щIэ хэр, нэгузегъэужьыпIэщIэхэр 
нэхъыфIу икIи нэхъ куэду щау-
хуэнымкIэ Iэмалхэр къызэры-
къуэкIар.

Мейкъуапэ зэпеуэм щигъэлъэ-
гъуащ «Мэздахэ» щIыпIэр къэ-
гъэщIэрэщIэнымкIэ проектым и 
етIуанэ Iыхьэр. Адыгейск къалэр 
ехъулIэныгъэм хуэзышар Ле-
ниным и цIэр зезыхьэ проспек-
тым зыгъэпсэхупIэ парк щыу хуэ-
нымкIэ проектырщ. Ар зыкъом 
щIауэ ягъэзащIэ, ауэ иджыри 
 лэжьыгъэшхуэ къапэ щылъщ. 
Псо ри зыхуэгъэзар цIыхухэм тын-
шыгъуэ яIэнырщ.

УЭРДОКЪУЭ Женя. 

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

ИрагъэкIуэкIа пхъэидзэм ипкъ иткIэ, пщIэншэу тыдодзэ «Къэ бэр дей-Балъкъэр Республикэм и Парламентым и депутатхэр зэ рыхахым теухуауэ» 2008 гъэм шыщхьэуIум и 5-м къыдэкIа КъБР-м и Закон №56-РЗ-м и 48-нэ статьям и пункт 15-м  тету.

2024 гъэм фокIадэм и 8-м Къэбэрдей-Балъкъэр Республикэм и Парламентым и депутатхэр хахынущ

Къэбэрдей-Балъкъэрым и Парла-
ментым и еянэ зэхуэсыгъуэм 
щылэжьэнухэр хэхыным ипэ къихуэ 
Iуэхум щIидзащ. Адрей партхэми 
хуэдэу, лэжьыгъэм жыджэру 
хыхьащ «Захуагъэ здэщыIэ Урысей 
- Пэжым и телъхьэ» партыр. 

РЕСПУБЛИКЭМ ис куэдым ящIэ дэ 
хэхыныгъэхэм хуабжьу зэрызыхуэд-
гъэхьэзырыр. КъэтIэт Iуэхухэр теу-
хуащ псэукIэм ехьэлIа захуагъэр 
зэфIэгъэувэным, цIыхухэм я щыIэкIэ-
псэу кIэр хэпщIыкIыу егъэфIэкIуэным. 
Ахэр къыщыгъэлъэгъуар хэхыны-
гъэхэм папщIэ дгъэхьэзыра програм-
мэм и закъуэкъым, атIэ ди партым 
къигъэув Iуэхухэм лъабжьэ хуэхъур 
аращ, къэкIуэну илъэсхэм ирилэжьэ-
ну и мураду. Дэ цIыхухэр къызэрыд-
гъэгугъэм гъэпцIагъи, хэхыныгъэхэм 
папщIэ дызыхуекIуэ бзаджагъи зыми 
хилъэгъуэнукъым. Сыт щхьэкIэ 
жыпIэ мэ, сыт щыгъуи цIыхухэр къы-
зэрыдгъэгугъэр догъэзащIэ, ди 
лэжьыгъэр псом я дежкIи нэры-      
лъагъущ, зыхуэдгъэувыж мурадхэр 
къыддэзыIыгъыу, ди акъылэгъуу 
къэралым исыр куэд дыдэ мэхъу. 

Псалъэм папщIэ, ди партыр ерыщу 
иужь итщ пенсэ реформэ фIащу 
 утыку кърахьа Iуэхум кърикIуа мыхъу-
мыщIагъэхэр гъэзэкIуэжыным. Пенсэ 
ныбжьу ягъэувам - цIыхухъухэр илъэс 
65-рэ, цIыхубзхэр илъэс 63-рэ - нэмы-
су цIыху куэд дунейм йохыж. Дэ хьэ-
къыу дощIэ пенсэ ныбжьыр щагъэу-
вым щхьэусыгъуэ хуащIа Iуэхугъуэхэр 
зэрымыпэжыр, япэрей бжыгъэхэр, 
2019 гъэм щIышылэм и 1-м щыIар, 
къэщтэжын зэрыхуейр. Апхуэ дэуи дэ 
дрителъхьэщ пенсионер псоми кърат 
ахъшэм зэхуэдэу хэгъэхъуэн зэры-
хуейм, апхуэдэуи лэжьапIэ Iут пенсио-
неру иужьрей илъэситхум зи пенсэ 
 хамыгъэхъуахэм, хэхъуа псори зэуэ 

къратыжыным. Зауэм хэта ветеран-
хэм пенсэ щыхуагъэувкIэ, нэхъ мащIэ 
дыдэр къызэращтэмкIи дыарэ зы-
къым.

ХэхакIуэхэри ди партым хэтхэри 
дрогузавэ ерыскъыхэкIхэмрэ цIыхур 
нэхъапэу зыхуей хъу хьэпшыпхэмрэ я 
уасэр махуэ къэс зэрыхэхъуэм. Апхуэ-
дэу хуабжьу я уасэр докIуей бен-
зинымрэ адрей гъэсыныпхъэ лIэужьы-
гъуэхэмрэ. Мыбдежым щынэры-                
лъагъущ хэкIыпIэу щыIэ Iэмалхэр 
къызэрамыгъэсэбэпар. 

Дэ къызэрытлъытэмкIэ, къэра-
лымрэ унафэр зыIэщIэлъхэмрэ хэ-
кIыпIэу щыIэр къагъэсэбэпын хуейщ 
псори лъапIэ зэрыхъур зэтраIы-
гъэнымкIэ. Парламентым и зэхыхьэ-
гъуэщIэм щылэжьэнухэр дыхуейщ 
апхуэдэ Iэмалхэр гъэбелджылыным 
и жэрдэмщIакIуэ дыхъуну. 

Апхуэдэуи гулъытэшхуэ худощI 
узыншагъэр хъумэн IэнатIэм. Ди пар-
тым хэтхэр арэзы къищIыркъым Пра-
вительствэмрэ Къэрал Думэмрэ абы 
хуаIэ бгъэдыхьэкIэм, сыт щхьэкIэ 
жыпIэмэ, медицинэ IуэхущIапIэхэми 
лэжьакIуэхэми ахъшэ ирикъуу хуау-
тIыпщыркъым. Дэ дызэреплъымкIэ, 
медицинэм трагъэкIуадэ ахъшэр я 
нэхъ мащIэу тIукIэ хагъэхъуэн хуейщ 
- ВВП-м и проценти 7-м нэс. Меди-
цинэм и лэжьакIуэм и улахуэр щIы-
налъэм ику иту къыщахьым хуэ-
гъэкIуэн хуейщ, дохутырым и улахуэр 
хуэдитIкIэ гъэбэгъуапхъэщ. Апхуэдэ 
щIыкIэкIэ, медлэжьакIуэм и улахуэм 
дыщIагъунур къихь ахъшэм и процент 
70-м нэхърэ мынэхъ мащIэу щытын 
хуейщ. 

Партым и пашэ Миронов Сергей 
мызэ-мытIэу а упщIэр къиIэтащ Уры-
сейм и Президентым щыхуэзам, 
апхуэдэу Правительствэм тхыгъэ ири-
гъэхьащ. Абы къыпэкIуащ, псоми 
зэращIэщи, медицинэм и лэжьакIуэ 

хэхахэм я улахуэм социальнэ ахъшэ 
зэрыхудыщIагъуар, ауэ абы «дэIэпы-
къуэгъу псынщIэм» и лэжьакIуэхэмрэ 
щIыпIэ сымаджэщхэм щыIэхэмрэ 
хэхуакъым. Дэ унафэщIхэр къыху-
доджэ абыхэми я ахъшэм хухагъэ-
хъуэну. Апхуэдэуи жыдоIэ, цIыхур Iэ-
мал имыIэу зыхуей хущхъуэм щIит 
ахъшэр къыхэхъуэм и проценти 10 нэ-
хъыбэ хъу зэрымыхъунур.

«Захуагъэ здэщыIэ Урысей - Пэжым 
и телъхьэ» партыр йолэжь егъэджэны-
гъэ IэнатIэр зэрегъэфIэкIуапхъэ Iэ-
малхэм ятеухуа унафэ къэщтэным. 
Мы Iуэхум теухуауэ нэхъыщхьэу къэд-
гъэувыр ЕГЭ, ОГЭ экзаменхэр Iухы-
нырщ, егъэджэныгъэр пщIэншэу 
щытын зэрыхуейрщ. Абы и лъэныкъуэ-
кIи ехъу лIэныгъэ гуэрхэр щыIэщ. Пса-
лъэм къыдэкIуэу жыпIэмэ, Парламен-
тым пленарнэ едэIуэныгъэхэр ири-
гъэкIуэкIащ ЕГЭ-р къызэрызэгъэ-
пэщыпхъэм теухуауэ, ауэ дэ зиужь 
ди тыр щIыналъэхэми а Iуэхум щы-
тепсэлъыхьын зэрыхуейрщ, и къызэ-
гъэпэщыкIэм къыщынэу, ЕГЭ-р 
щымыгъэIэныр и лъабжьэу. 

Дэ дыхущIокъу ди щIыпIэм 
лэжьакIуэ къакIуэ-кIуэжхэм я Iуэхур 
къэралым зэригъэзэхуэным. Фигу 
къэзгъэкIыжыну сыхуейщ, «Захуагъэ 
здэщыIэ Урысей - Пэжым и телъхьэ» 
партым куэд щIауэ къызэриIэтыр Iэп-
хъуэшапхъуэм епха гугъуехьхэр икIи 
абы тепсэлъыхьар ди партым и за-
къуэщ. Зи гугъу тщIыр ди къэралым 
и бзэ нэхъыщхьэр ямыщIэу, щэнха-
бзэр зэрагъэщIэну хуэмейуэ, езыхэм 
я хабзэкIэ щыпсэуну зызыгъэхьэзыру 
мыбы зэрыIыгъыу къакIуэ цIыху 
гупхэрщ. Мыр хуабжьу ди нэIэ зы-
тедгъэтын хуей щытыкIэщ, тIасхъа-
пIэу ди бийхэм къагъэсэбэп Iуэхущ. 

ДяпэкIэ зиужь дитынухэм ящыщщ 
«Справедливый Базовый доход»-кIэ 
дызэджэ Iуэхур пхыгъэкIыныр - 

хуэмыщIахэмрэ бынунагъуэш хуэ-
хэмрэ къэралым зэпымычу ахъшэ 
яриту, инфраструктурэ IэнатIэ нэ-
хъыщхьэхэр къэралым ейуэ гъэп сы-
ныр. 

Ди партыр и телъхьэщ бюджет 
зэхэлъым къыхэкIыу щIэныгъэм, 
къэрал кIуэцI туризмэм зегъэу-
жьыным, турист Iуэхутхьэбзэхэр нэ-
хъыбэ, нэхъыфI щIыным, зыгъэп-
сэхупIэхэмрэ узыншагъэр щра-
гъэфIакIуэ IуэхущIапIэхэмрэ зегъэу-
жьыным хухах ахъшэр нэхъыбэ 
щIыным, щIыуэпсым къыщыхъу ма-
фIэсхэм щхьэкIэ къуаншэхэм нэхъ 
ткIийуэ тезыр ятелъхьэным. 

Захуагъэ здэщыIэу ди къэкIуэнур 
ухуа хъун папщIэ, дэ сыт щыгъуи 
дыпэ щIэтынущ Iулъхьэ къеIызыххэмрэ 
хабзэм ебакъуэхэмрэ. Дэ дыхуейщ 
террористхэмрэ абыхэм я дэIэпы -
къуэгъухэмрэ, лIыукIхэмрэ сабийхэм 
лей езыххэмрэ тралъхьэ тезырхэр нэ-
хъри нэхъ ткIий ящIыну, Iулъхьэ 
къеIы зыххэмрэ къэрал мылъкур 
зэхэзыдыгъуэхэмрэ къэралым епцIы-
жахэм  хуагъэдэну, Iулъхьэ къеIы-
зыххэм я унагъуэ мылъкур къате-
хыным, ахэр нэхъ пасэу лъэхъуэщым 
къигъэ кIыжыным теухуауэ щыIэ Iэ-
малхэр гъэ кIуэдыжыным. 

Жылагъуэм я еплъыкIэр къызэра-
лъытэ Iэмалхэм къегъэлъагъуэ ди 
пар тым и Iулыджыр зэрыхэхъуэр, 
 апх уэ дэ дыдэу къахэхъуэнущ хэхыны-
гъэхэм дэ щхьэкIэ Iэ щызыIэтынухэм. 
Дэ дыщогуфIыкI партым къигъэув 
хэкIыпIэщIэхэм я телъхьэхэр кIуэ 
пэтми нэхъыбэ зэрыхъум. Ар щыхьэт 
тохъуэ ди къэралым къэрал зызыужьа-
хэм я деж увыпIэфI зэрыщиубыдым. 

КъБР-м и Парламентым иригъэ-
кIуэкIыну хэхыныгъэхэм Iэ щыфIэт 
«Захуагъэ здэщыIэ Урысей - Пэжым 
и телъхьэ» партым папщIэ - ар бюлле-
теным 6-нэу итщ!

Дэ захуагъэм дрителъхьэщ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Акъыл зиIэм имыIэ щыIэкъым.
Лъэпкъ Iущыгъэ:

«ИлъэсиплIым щIигъу 
ипэкIэ дэ политикэ пар-
тыщIэ къызэдгъэпэщащ, 
иужькIэ, куэдым ягъэщIа-
гъуэу, Парламентым и къа-
ру етхуанэ дыхъуащ. Зэ хъуэ-
 кIыныгъэхэм дыпэ мып лъэу, 
дэ езыр зэ хъуэ кIыныгъэ ды-

хъуну мурад тщIащ. Дэ 
дызэ къуигъэуващ цIыхухэр 
япэ щрагъэщ къэралым ху-
диIэ гуращэм. Дэтхэнэ зы-
ми и  хъуэ п сапIэх эр гъащIэм 
щызригъэхъулIэфыну Iэмал 
 къезыт къэралу цIыху хэм 
пап щIэ щыIэм. Дэ илъэсищ 

хъуауэ Къэрал Думэм дыщо-
лажьэ икIи долъагъу гупсы-
сэкIэ узыншэм гъуэгу 
зэрыпхи шыжыфыр».

Нечаев Алексей,
«Новые люди» партым и 

унафэщI. 

ХэхакIуэ зэгухьэныгъэу
«Новые люди» политикэ партым 

и щIыналъэ къудамэу
Къэбэрдей-Балъкъэрым

щыIэм хэхыныгъэм
зэрыхуэкIуэ программэ

Къэбэрдей-Балъкъэрым щыIэ «Новые люди» партым
и къудамэм и цIыхубэ егъэб лэгъапIэр.

Мы хэщIапIэм дыщыфпоплъэ: 
Къэбэрдей-Балъкъэр Республикэ, Налшык къалэ, Захаровым и цIэр зезыхьэ уэрам, 

унэ №105 А. УпщIэ псори мы пощтым евгъэхь хъунущ: 07@newpeople.ru 

ХьэрычэтыщIэхэр
даIыгъыу

Урысей Федерацэм и пре-
мьер-министр Мишустин 
Ми хаил Промышленностым 
зегъэужьынымкIэ фондым 
и унафэщI Петруцэ Роман 
щепсалъэм жиIащ къэра-
лым, апхуэдэу абы мылъку-
кIэ зызыщIигъакъуэ фонд-
хэм я Iуэхухэр дэ Iыгъы-
нымкIэ щыIэ Iэмалхэм 
хьэрычэтыщIэхэр зэрыща-
гъэгъуэзапхъэр.

«ХЬЭРЫЧЭТЫЩIЭХЭМ 
ящIэн хуейщ я Iуэхухэр кIуэ-
тэнымкIэ щыIэ къэрал про-
граммэхэр зыхуэдэр, шэч 
хэмылъуи, гулъытэ нэхъ 
зыхуэщIыпхъэр нобэ ди эко-
номикэ зыужьыныгъэмкIэ 
мыхьэнэшхуэ зиIэ унэтIыны-
гъэхэрщ. Зи щIыб къытхуэзы-
гъэза къэралхэм мыбдежым 
щызэфIагъэкIыу щыта лэ-
жьыгъэм пэрыувэфын щIы-
налъэ предприятиехэр нэ-
хъыбэу щыIэн хуейщ», - 
жиIащ Мишустин Михаил. 

Премьер-министрым къы-
хигъэщащ Промышлен-          
но стым зегъэужьынымкIэ 
фондыр къэралым и техно-
логие, промышленнэ IэнатIэ-
хэр ефIэкIуэнымкIэ дэIэ пы-
къуэгъу нэхъыщхьэу зэры-
щытыр, сыт хуэдэ IуэхукIи а 
унэтIыныгъэхэр зэрыдиIы-
гъыпхъэр.

«Фондым мылъкукIэ зы-
щIе гъакъуэ къэралым и Iэ-
натIэ нэхъыщхьэхэм - фар-
мацевтикэм, электротехни-
кэм, металлургием, авиацэ, 
автомобиль зэпкъ рызылъ-
хьэхэм, - жиIащ Мишустин 
Михаил. - Абы къегъэлъа гъуэ 
экономикэм дежкIэ мыхьэнэ-
шхуэ зиIэ унэтIыныгъэхэм 
технологие и лъэныкъуэкIэ 
кIуэ пэтми заужьурэ зэрекIуэ-
кIынур, къэралым и про-
мышленностым лъабжьэ бы-
дэ зэригъуэтынур».

ЗэпыщIэныгъэхэр 
ирагъэфIакIуэ

Тыркумрэ Азербайджа-
нымрэ Iуэхугъуэ зэмы-
лIэужьыгъуэхэмкIэ зэпы-
щIэныгъэхэр яIэу, лъэны-
къуитIым зэхущыты кIэфI-
хэр яку дэлъу куэд щIауэ 
къызэдогъуэг урыкIуэ . 
Къэралхэм я къулыкъу-
щIэхэр щIэх-щIэхыурэ зэ-
хуэзэурэ я зэдэлэжьэны-
гъэм хуэгъэпса хэкIыпIэ-
щIэхэр яубзыху. 

ИДЖЫБЛАГЪЭ Азербай-
джаным транспортымрэ 
бжы гъэрылъанэ зыужьыны-
гъэмкIэ и министр Набиев 
Ряшадрэ Тырку Республикэм 
зыхъумэжыныгъэ промыш-
ленностымкIэ и комитетым и 
унафэщI Гёргюн Халукрэ 
зэIущIащ икIи я зэпыщIэны-
гъэхэр езыгъэфIэкIуэну Iуэху-
гъуэщIэм и гугъу ящIащ. 

НаIуэ зэрыхъуамкIэ, лъэ-
ныкъуитIыр зэдэлэжьэнущ 
кибершынагъуэншагъэмкIэ, 
акъыл IэрыщI (искусствен-
ный интеллект) унэтIыны-
гъэмкIэ, хьэрш промышлен-
ностымкIэ, хъыбарыщIэ-ком-
муникацэ технологиехэмкIэ. 
ЗэIущIэм кърикIуам ипкъ ит-
кIэ, а унэтIыныгъэмкIэ зэры-
рагъаджэ программэхэр 
Азер байджаным къыщызэ-
Iуахынущ, лъэныкъуитIым я 
IэщIагъэлIхэр лэжьыгъэ и 
пIалъэкIэ щызэхъуэжын Iуэху 
пыухыкIахэр къызэрагъэ-
пэщынущ. 

ШыщхьэуIум и 29,
махуэку

Ядернэ Iэщэхэр гъэу нэ-
хуныр мыдэным и дунейпсо 
махуэщ

Урысейм и МВД-м и 
къэрал кIуэцI дзэхэм я гуп 
хэхахэм я махуэщ

1972 гъэм Германием и 
Мюнхен къалэм щекIуэкIа XX 
гъэмахуэ Олимп джэгухэм 

лъакъуэрыгъажэ спорт 
лIэужьыгъуэмкIэ дыщэ ме-
даль къыщихьащ адыгэ щIа-
лэ Шыхъуэ Борис.

1928 гъэм къалъхуащ фи-
лологие щIэныгъэхэмкIэ док-
тор, ЩIДАА-м и академик, 
КъБР-м щIэныгъэхэмкIэ 
щIыхь зиIэ и лэжьакIуэ Къу-
махуэ Мухьэдин.

Дунейм и щытыкIэнур

«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
25 - 27-рэ, жэщым градус 17 
щыхъунущ.

ШыщхьэуIум и 30,
мэрем

Залымыгъэ кIэлъызэра-
хьэу ягъэкIуэдахэм я фэ-
еплъ махуэщ

1933 гъэм къалъхуащ фи-
лологие щIэныгъэхэмкIэ док-
тор, профессор, Кубаным 
щIэныгъэхэмкIэ щIыхь зиIэ и 
лэжьакIуэ Сэкий Нурдин. 

1941 гъэм къалъхуащ 
къэрал, жылагъуэ лэжьакIуэ 
Сыжажэ Валерэ.

1961 гъэм къалъхуащ атле-
тикэ хьэлъэмкIэ спортым и 
мастер, УФ-м щIыхь зиIэ и 
гъэсакIуэ ХьэфIыцIэ Мухьэ-
мэд.

1981 гъэм къалъхуащ хьэ-
рычэтыщIэ, юридическэ 
щIэныгъэхэмкIэ кандидат 
Едыдж Едыдж. 

Дунейм и щытыкIэнур

«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ.  Хуабэр махуэм   градус 
25 - 27-рэ, жэщым градус 18 
щыхъунущ. ЩIым и малъ-
хъэдис щытыкIэм балли 4 - 
5-кIэ зихъуэжынущ.

ЩхъуантIэхэр Урысей
экологие

парт

КъэкIуэнум папщIэ Iэ Iэт!

«ЩХЪУАНТIЭХЭР» урысей экологие партым къы-
долъытэ экологие Iуэхухэр мылъку зегъэкIуэным, 
политикэ хьэгъэщагъэхэм пэIэщIэу щытын хуейуэ. 
Экологиер ерыскъы узыншэ, хьэуа къабзэ, щIэблэм 
я къэкIуэну шынагъуэншагъэр къызэдгъэпэщыным 
хуэунэтIауэ псоми ди зэхуэдэ Iуэхущ. Экологие по-
литикэм жэуаплыныгъэ пыухыкIам дыхуигъэушу 
щытыпхъэщ: хабзэр къызэрызэпаудам техуэ къуэ-
дыр къэхъукъащIэхэр гъэзэкIуэжыным хуэкIуэ уа-
сэм нэхърэ нэхъыбэу, экологиер гъэкъэбзэным 
пап щIэ ятыр кIэрыхубжьэрыхухэр зыхуей хуэгъэ-

зэным пэув уасэм и щхьэкIэ щыIэу щытын хуейщ. 
Къалэшхуэхэм щIыуэпс гъэтIылъыгъэхэм лей 
къыщытохьэ, абы къыхэкIыу промышленнэ объект-
хэр здэщыIэн хуейхэм мыхьэнэшхуэ иIэщ, щхъуан-
тIагъэ зэрыт щIыпIэхэм зегъэужьыпхъэщ.

Дэ къыхыдолъхьэ, щIы гектар мелуанхэр къэд-
гъэсэбэпкIэрэ, мэкъумэш хозяйствэ къабзэм зе-
гъэужьын, тыкуэнхэм щащэ ерыскъы узыншэхэм 
проценти 10 хъу квотхэр яхухэхын, дунейпсо жып-
хъэхэм тету Iуэхур къызэгъэпэщын хуейуэ. Эколо-
гиер - ар ди къэкIуэнырщ, мыхьэнэшхуэ иIэщ 

егъэджэныгъэ программэхэм экологие курсхэр хэ-
гъэхьэу щIалэгъуалэм экологие гупсысэкIэ яIэу 
егъэсэным. Экологие кIэлъыплъыныгъэр фIагъ 
иIэу къыпхузэгъэпэщынукъым, лэжьыгъэм автома-
тизацэ кIэлъыплъыныгъэ имыгъуэтмэ, абы къыщы-
гъэлъэгъуахэм дэтхэнэ зыми зыщигъэгъуэзэфу 
щытыпхъэщ.

Экологиер - дэтхэнэ зы цIыхуми и нобэщ икIи и 
къэкIуэнщ.

Ди къэралыр, ди къалэр, ди сабийхэр, ди щхьэр 
хъумэным хуэгъэзауэ къыхэтхырщ.

Къэбэрдей-Балъкъэр Республикэм и 
прокуратурэм иIэщ нобэ къалэным пэрыт 
лэжьакIуэхэм щапхъэ зытрах, чэнджэщэ-
гъуу къадекIуэкI нэхъыжьыфIхэр. Абыхэм 
ящыщщ хабзэр гъэбыдэным хэлъхьэны-
гъэшхуэ хуэзыщIа Емкъуж Алик Хьэсэн и 
къуэр.

АЛИК 1950 гъэм къыщалъхуащ Дзэлы къуэ 
районым хыхьэ Сэрмакъ къуажэм. Курыт 
еджапIэр Бахъсэн къалэм къыщиуха нэужь 
абы 1969 гъэм лэжьэн щыщIидзащ Бахъсэн 
 къалэм и пощтым. А илъэс дыдэм ар дзэ 
къулыкъум ираджащ. 

1975 гъэм Емкъужыр щIэтIысхьащ Воро-
неж къэрал университетым икIи 1980 гъэм 
къиухащ «правоведение» къудамэр. 

 Алик и IэщIагъэм ирилэжьэн щыщIидзащ 
Белгород областым - Борисовскэ РОВД-м 
следователу уващ. Илъэс дэкIри, Бахъсэн 
къигъэзэжащ следователу, адэкIэ милицэм 
и Бахъсэн район къудамэм и следователь 
нэхъыжь хъуащ. 1986 гъэм ар ягъэуващ 
следственнэ къудамэм и унафэщIым и 
 къуэдзэу. Мис абы щыгъуэ Емкъужым му-
рад ищIащ прокуратурэм щылэжьэну. 1986 
гъэм бадзэуэгъуэм и 29-м ар къащтащ 
 Бахъсэн районым и прокуратурэм и следо-
вателу. ЩIалэм и зэфIэкIыр къалъытэри, 
илъэситI фIэкIа дэмыкIауэ абы дзыхь хуа-
щIащ КъБАССР-м и прокуратурэм мыхьэнэ-
шхуэ зиIэ Iуэху хэхахэмкIэ и следователь 
 къулыкъур. 1992 гъэм, япэ класс зиIэ 
юристыр республикэм и прокуратурэм и 
следственнэ къудамэм и унафэщIу ягъэу-
ващ. 1995 гъэм ар юстицэм и чэнджэщэгъу 
нэхъыжь хъуащ. КъыкIэлъыкIуэ илъэсым ар 

Прокуратурэ

ЩIэблэщIэм 
я щапхъэщ,
ущиякIуэщ

и къулыкъукIэ дэкIуеящ - Къэбэрдей-Балъ-
къэр Республикэм и прокурорым и къуэдзэ 
- республикэ прокуратурэм и следственнэ 
управленэм и унафэщI къулыкъур дзыхь 
къыхуащIащ. Сыт хуэдэ къулыкъу пэрытами 
жэуаплыныгъэр зыхищIэу, ипэкIэ плъэуэ, 
зыхэт гупым пщIэ щиIэу ирихьэкIащ. 2007 
гъэм пенсэм кIуащ.

Алик и лэжьыгъэфIым гулъытэ къыхуа-
щIащ. 1991 гъэм дыгъэгъазэм и  15-м Уры-
сей Федерацэм и прокурор нэхъыщхьэм и 
унафэкIэ абы къратащ «Урысей Федерацэм 
и прокуратурэм щIыхь зиIэ и лэжьакIуэ»  
бгъэхэIу дамыгъэр. 1997 гъэм къыфIащащ 
«Къэбэрдей-Балъкъэр  Республикэм щIыхь 
зиIэ и юрист» цIэр.

 Емкъужыр  зыдэлажьэхэм щапхъэ яхуэ-
хъурэ пщIэ къыхуащIу екIуэкIащ сыт щы гъуи 
икIи хэлъхьэныгъэшхуэ хуищIащ хабзэр 
гъэбыдэным. Мы зэманым ар республикэм 
и прокуратурэм дэлажьэ Ветеранхэм (пен-
сионерхэм) я советым хэтщ, бгъэдэлъ 
щIэныгъэмкIэ, IэзагъэмкIэ щIэблэм ядэ-
гуэшынымкIэ лэжьыгъэшхуэ зэфIех. 

Зыгъэхьэзырар
УЭРДОКЪУЭ Женящ.

Урысей ФСБ-м и управленэу КъБР-м щыIэм, КъБР-м щыIэ МВД-м я лэжьакIуэхэм 
экономикэ щIэпхъаджагъэхэм пэщIэт къэлъыхъуэныгъэхэр ирагъэкIуэкIыу къызэ-
паудащ Прохладнэ районым и щэнхабзэ-нэгузегъэужьыпIэ центрхэм я зым и 
унафэщIым илэжь хабзэншагъэр.

КЪЫЩIАГЪЭЩАХЭМКIЭ, шэч зыхуащIым езыр зи унафэщI IуэхущIапIэм лэжьапIэ къищ-
тащ щIыпIэм щыпсэур, Iуэху лъэпкъ имыгъэзащIэу. 

Урысейм и Следственнэ комитетым и Следственнэ управленэу КъБР-м щыIэм уголов-
нэ Iуэху къиIэтащ УФ-м УК-м и 160-нэ статьям и 3-нэ Iыхьэм, 292-нэ статьям и 2-нэ Iыхьэм 
къыщыхьа щIэпхъаджагъэхэр илэжьауэ. Апхуэдэу хабзэм ебэкъуар илъэси 6-м нэскIэ 
ягъэтIыс. 

 УФСБ-м къет

ЛэжьакIуэ нэпцI къищтат

«Урысейм и Журналистхэм я союз» Урысейпсо жылагъуэ зэгухьэныгъэм и Къэбэр-
дей-Балъкъэр щIыналъэ къудамэм, республикэм Лъэпкъ Iуэхухэмрэ жылагъуэ про-
ектхэмкIэ и министерствэмрэ «КъБР-Медиа»-мрэ я щIэгъэкъуэну, къещтэ цIыху  25-рэ 
хъууэ, я ныбжьыр илъэс 14-м къыщыщIэдзауэ 35-м нэс хиубыдэу «Журналист ныб-
жьыщIэм и школым» екIуэлIэнухэр.

АХЭР сыхьэт 14-м къыщыщIэдзауэ махуэку къэс мы гъэм и фокIадэ - дыгъэгъазэ 
мазэхэм щрагъэджэнущ Налшык къалэм Лениным и цIэр зезыхьэ и уэрамым и 5-нэ 
унэм щыIэ Печатым и унэм.

Еджэну хуейхэм зрагъэтх хъунущ мы  телефонхэмкIэ: 8-909-487-50-22 (Ватсапым),                 
42-56-19 е мы электрон адресымкIэ zaur-1960@yandex.ru 

ФщIэн  папщIэ

Журналист ныбжьыщIэхэр щеджэнущ



ГъэщIэгъуэнщ

ПлIанэпэр  зыгъэхьэзырар
ШАЛ Мухьэмэдщ. 

Къызэрыунэхурэ, США-м зэ-
рып хъуэныгъэр и къэрал полити-
кэ нэхъыщхьэу къогъуэгурыкIуэ, 
и сыт хуэдэ IуэхущIафэри зыхуэ-
гъэзари, и мылъку хэхыпIэри 
аращ. Абы щыхьэт техъуэхэр ап-
хуэдизкIэ куэдщи, хэбгъэзыхьмэ, 
улъыхъуэн хуейкъым. США-р 
штат 13-у къежьащ, ауэрэ штат          
44-м нызэрыхьэсащ (сыт хуэдэ Iэ-
малкIэми гурыIуэгъуэу), Гавайи я 
хытIыгухэр хагъэхьа иужь щэ ны-
къуэ ирикъуащ.

ЯПЭЩIЫКIЭ диныр къагъэсэ-
бэпащ. 1820 гъэхэм Гавайхэм 
чыристан лIыкIуэхэр зэрыхьу хуе-
жьащ. ЩIыналъэм щыпсэухэм 
 къа гурыIуат абы фIы къызэри-
мышэнур, арщхьэкIэ зыри яхуещIа-
къым. Чыристан миссионерхэм 
(ахэр американхэт) езыхэм я хаб-
зэхэр хытIыгухэм щагъэуву, щIына-
лъэм и къулеигъэхэр зэрапхъуэу          
хуежьащ. «КъэкIуахэм» 1893 гъэм 
щIыпIэм щыпсэухэм я пащтыхьыр 
традзри, хытIыгухэр езыхэм я 
унафэм  щIагъэуващ. Илъэси 5 
дэкIри, США-м Гавайхэр иубыды-
пащ, ауэ 50-нэ штату щыхагъэхьар 
1959 гъэрщ ХытIыгухэр американ-
хэм я тенджыз базэ, гъавэщIапIэ, 
зыгъэпсэхупIэ хъуащ. ЩIыналъэр 

Мы махуэхэм Урысейм и 
цIыхухэм я гулъытэр хуэгъэ-
защ Курск областымрэ абы 
хуэдэу гъунапкъэм Iус нэ-
гъуэщI щIыналъэхэмрэ. Псо-
ри зэгуигъэпащ украин на-
цистхэм аргуэру зэхащIыхьа 
бзаджэнаджагъэм. Иджы 
абы хэм нэщанэуапIэ ящIар 
цIыху мамырхэщ, сы ма-
джэщхэрщ, еджапIэ хэрщ, 
сабий щаIыгъ щIы пIэхэрщ. 
Къаруушхуэ зэ щIа гъэуIуэ-
ри, ахэр а щIы пIэхэм къеб-
гъэ рыкIуащ. Му радыр зы-
хуэгъэзар дзэ Iуэху хэхам 
хэтхэм я ебгъэрыкIуэныгъэр 
ап хуэ дэ лъэбакъуэкIэ къы-
зэтра гъэу выIэнырщ. Я гу-
гъащ фронтым къыIуашу     
ди  за уэлIхэм ящыщхэр зи  
гугъу тщIы щIыналъэхэр 
хъу мэным пэрагъэувэну. 
Арщ хьэкIэ щыуауэ къы щIэ-
кIащ. Абы папщIэ ебгъэ ры-
кIуэ ныгъэр зыщIыпIи къы-
щы зэтеувыIакъым, уеб лэмэ, 
щы щIэхуэбжьащ. ЩIы Iыхьэ 
мащIэ зыубыда езы зэрып-
хъуакIуэхэри зэтраукIэ.

ГЪЭЩIЭГЪУЭНЩ, ауэ а 
къэ  хъуам дигу къигъэкIыжащ 
илъэс 81-рэ ипэкIэ мы щIына-
лъэм щекIуэкIа Iуэхухэр. Ахэр 
тхыдэм къыхэнащ нэмыцэ 
фашистхэм удын хьэлъэ 
щрадзауэ икIи Ещанэ рейхым 
мыгувэу кIэ зэригъуэтыну къэ-
зыгъэлъэгъуауэ. Дэ, дауи, зи 
гугъу тщIым псори щыгъуа-
зэщ: Курск и деж щекIуэкIа 
 зауэ зэрылIырщ. Мыбдеж щы-
щIадзэри, зэрыпхъуакIуэхэм 
икIуэтын, захъумэн фIэкIа еб-
гъэрыкIуэн Iуэху зэрахуэжа-
къым. 

...ЛъэныкъуитIми пасэу 
зыхуа гъэхьэзыру щIадзащ 
мыбдеж щызэпэщIэувэным. 
1943 гъэм и гъатхэм СССР-м 
мы щIыпIэм къаруушхуэ щы-
зэщIигъэуIуат. Нэмыцэхэми 
загъэхьэзырырт, арщхьэкIэ 
ды дейхэр ефIэкIырт. Псоми я 
гугъащ щIыр зэрыгъущу ди 
зауэлIхэм зрачыну. Совет дзэ-
зешэхэр Iуэхум нэгъуэщIу 
бгъэдыхьэу къыщIэкIащ.

Мэлыжьыхьым и 8-м Жу-
ков Георгий Штаб нэхъыщ-
хьэм щы жиIащ: «Бийм япэ 
зидгъэ щын мурадкIэ махуэ 
гъу нэгъу хэм ди дзэхэр еб-
гъэрыкIуэныр пасэу къызо-
лъытэ. НэхъыфIынущ дымы-
кIуатэу бийм и къарур 
щIэд гъэкIмэ, абы и танкхэр 
ткъутэмэ…»

Ауэ адрей лъэныкъуэмкIэ 
Iуэхум нэгъуэщIу щегуп-
сысырт. Гитлер вермахтыр 
иригъэпIэщIэкIырт, ар хуейт 
Iэмал зэриIэкIэ нэхъ псын-
щIэу фашистыдзэм и пщIэр 
зэфIигъэувэжыну, ар къы- 
хуэ зы  хьынури ехъулIэныгъэ 
хэлъу къебгъэрыкIуэнырт. И 
тхьэкIуми иригъэхьэртэкъым 
абы нэхъыфIу зыхуагъэ хьэ-
зырыну языныкъуэ генерал-
хэм къыжраIэри, «Цитадель» 
зыфIища Iуэхум унафэ щыт-
рищIыхьым 1943 гъэм мэлы-
жьыхьым и 15-м абы итхащ: 

Сыт хуэдэ къэрал Iэтащхьи - ар зи 
адэм тетыгъуэр къызыIэщIилъхьа пащ-
тыхьуи е IэIэткIэ хаха президентуи 
 ирехъу - жагъуэгъухэр, езым и пIэм 
иувэну щIэхъуэпсхэр иIэщ. Апхуэдэу 
къо кIуэкI ижь-ижьыж лъандэрэ. Арщ-
хьэкIэ къэрал лIыщхьэр тебгъэкIыну 
тынш къым. Ауэ зэрызрагъэхъулIэ Iэ-
малхэри къызэрагупсысрэ куэд щIащ. 
Мы зэманым, дауи, абыхэм заубгъуащ. 
Дэ зи гугъу тщIынур епщыкIуханэ лIэ-
щIыгъуэм къагъэсэбэпу щIадзахэм 
ящыщ зырщ - тетыр гъэулъиинырщ. Нэ-
гъуэщIу жыпIэмэ, и акъылыр зэтемысы-
жу гъэIунырщ. Ар тебдзынымкIэ щхьэу-
сыгъуэ хъарзынэт.

ПСОРИ къыщежьар Швециерщ. Абы и 
пащтыхь Эрик ХIV тIасхъапIэу къыхуа-
гъуэтар унагъуэ къызэрыгуэкIым къыхэ-
кIа бзылъхугъэ къызэришарщ. Езыр 
къэрал Iуэхухэм мыIейуэ ехъулIэ пэтми, 
делэ хъуауэ ягъэIури, ар Iуахащ и къуэш 
нэхъыщIитIым - Юханрэ Карлрэ. А зэ-
маным ар дыдэр къыщыщIащ Австрием  
и пащтыхь Рудольф ЕтIуанэми. Къэ-             
ралым зригъэужьырт, тыркухэр хигъа-
щIэри, цIэрыIуэ хъуат, арщхьэкIэ, имы-
гъуагъэти, абыи щхьэгъусэ ищIат лъа-
къуэлIэш лъагэхэм ящымыщ цIыхубз. 
Щхьэусыгъуэ къыхуагъуэтри, и акъылыр 
зэкIуэкIауэ къыщIрагъэдзащ. Пащты-
хьитIри я къуитIри лъэхъуэщым ирагъэ-
лIыхьащ.

Апхуэдэ Iэмалыр - лъэныкъуэ ирагъэ-
зыну зэщэр делэ хъуауэ гъэIуныр - 
мыIейуэ къыщалъытащ хьэгъэщагъэхэм 
ща хуэIэзэ Ватиканым - католицизмэр 
пхыгъэкIыным ерыщу щIэбэным. Ар яужь 
ихьащ чыристан диным и апхуэдэ унэ-
тIыныгъэм ткIийуэ теува Польшэр къи-
гъэсэбэпу Урысейм властыр щызэрихъуэ-
кIыну. Абы папщIэ и акъылыр зэтемысы-
жу ягъэIуащ а лъэхъэнэм Москва унафэ 
щы зыIэщIэлъа Иуан ЕплIанэр, Грознэу 
тхы дэм хыхьар.  ИкIи сыт? Тхыдэджхэм 
 ящыщ куэдым иджыри къалъытэ абы и 
акъылыр зэтемысыжауэ. Псом хуэмыдэу 
опричнинэр етауэ щыщыта 1565 - 1572 
гъэхэм. Абы щыгъуэм Грознэм и щхьэ-
хъумэ гупышхуэм (арат опричнинэ 
 хъужри) цIыху куэд дыдэ зэтраукIащ, лIа-
къуэлIэш лъэпкъ зыбжанэ дунейм ира-
гъэхыжащ. Абы и щIыIужкIэ егъэлеяуи 
динщIэкъут (гъэщIэгъуэнт а тIур зэрызэ-
зэгъыр). ЩIагъужащ ефэрейуэ, цIыхубз-
кIэ нэхъуеиншэу зэрыщытари. Арщхьэ-
кIэ, зэт! Хэт абыхэм щыхьэт техъуэхэр? 
 Нэ гъуэщI къэралхэм я лIыкIуэхэрщ, бзэгу-
зехьэ гуэрхэрщ, сатуущI гъуэгурыкIуэ-
хэрщ. Абдежми щеух. Зы дэфтэри 
 бгъуэтынукъым а псори зэрыпэжыр къи-
гъэлъагъуэу. Опричнинэр къызэгъэпэ-
щыным теухуа унафэ Иуан ЕплIанэм 
 къыдигъэкIауэ хэт зыщIэр? Зыми. Оприч-
нинэр гъэкIуэдыжыным теухуа унафэр-
щэ? Зыми. Хэт щыхьэт техъуэфыну езы 
опричнинэр щыIауэ? Зыри. АтIэ дауэ 
щымыIа опричнинэм Новгород лъы-
къуалэ зэрыщигъэжар? Грознэм езым и 
къуэ Иуан иукIыжауэ зыщIыпIэ зыгуэр 
къыщыхэщрэ? Къыщыхэщыркъым (сэ 
мыбдеж и гугъу щысщIыркъым Сурико-
вым и сурэт цIэрыIуэм - ари IуэрыIуэтэжым 
къыхэкIащ). Езы Грознэм и теплъэ къу-
дейр тэмэму къагъэлъэгъуэфыркъым. 
Ахэр зэмылIэужьыгъуэу зытхух мэхъу. 
КъызыхэкIари къэзыIуэтэжхэм я нэ-
хъыбэр езы пащтыхьым зэрыримы хьэ-
лIарщ е ар нэгъуэщIым, псалъэм и хьэ-

тыркIэ, 1540 гъэм илъэгъуа Шуйскэм,               
хегъэгъуащэ: ари къэрал унафэщIт                    
икIи апхуэдэ дыдэу Василий и къуэ                 
Иуант. 

Мы тхыгъэр щыдгъэхьэзырым нэ-
хъыбэу тегъэщIапIэ тщIа, тхыдэ щIэны-
гъэ хэмкIэ доктор Левчик Дмитрий апхуэ-
дэ щапхъэ куэдыкIей къехь. 

Узэгуоп хэзымыщIыкIхэр Новгород 
щыIа «лъыгъажэм» лъабжьэ гуэри ямы-
Iэу зэрытетхыхьым. Пэжщ, зи гугъу тщIы 
зэманым абы цIыху куэд щылIащ щIы-
налъэр емынэ уз шынагъуэм зэрызэ-
щIищтам къыхэкIыу. АтIэ аркъудейр сыт 
къыщIамылъытэр? Аращи, зы дэфтэри 
щымыIэу, зы архив тхыгъи дымылъагъуу 
ди фIэщ зыщI ди жагъуэгъу къэралхэм 
къикIахэм ди жаIэхэр. Абыхэм яхэплъэ-
гъуэнукъым Иуан ЕплIанэм ипэжыпIэкIэ 
Урысейр зэрызэкъуигъэувам икIи ар  
лъэщ зэрищIам теухуа хъыбархэр. Абыхэм 
я мурадыр нэгъуэщIщ. 

Пэжыр иужькIэ къыщIэщыжурэ йо-
кIуэкI. ЖытIэнщи, Грознэм и къуэ Иуан и 
хьэдэм къыщIэнахэм еплъати, къыха-
гъуэтакъым скипетрымкIэ (абыкIэ иукIауэ 
ягъэIуат) тридза фэбжь гуэри, ауэ къа-
хутащ ртутымрэ мышьякымрэ куэду зэ-
ры хэлъыр икIи наIуэ хъуащ ар щхъухь-       
кIэ зэрагъэлIар. ЩхъухькIэ Iуахащ Гроз-
нэм и щхьэгъусищри, и бынхэри, икIэм-
икIэжым езыри. Егъэлеяуэ насыпыншэт, 
пащтыхьми…

Грознэр делэу ягъэIуа нэужь къахуэ-
нэжыр ар я щхьэусыгъуэу Москва къы-
теуэу трахунырт икIи абы и пIэм Польшэм 
и пащтыхьыкъуэ Владислав ирагъэувэ-
нырт. Апхуэдэуи хъуащ, ауэ Иуан ЕплIа-
нэр абы щыгъуэм псэужтэкъым. 1612 
гъэм «Дмитрий нэпцI» зыфIащахэр къа-
гъэкIуауэ щытащ, властыр яубыдат, 
арщхьэкIэ цIыхубэр къызэрыIэтри ира-
хужьэжащ, абы и саулыкъукIи иджы               
щэ кIуэгъуэм и 4-р ЦIыхубэ зэкъуэтыны-
гъэм и махуэ гуфIэгъуэшхуэу ягъэлъа-                             
пIэ.

ИтIани Ватиканыр увыIакъым. Урысейм 
католицизмэр щыхипщэну хущIэкъуащ, 
уеблэмэ, а мурадым лъэIэси пэтащ. Па-
щтыхь гуащэ Софьи къытрагъэхьат, ауэ 
Пётр Езанэм, и шыпхъур тридзри, влас-
тыр иубыдащ икIи православием шына-
гъуэр щхьэщихащ. Пэжу, ар нэгъуэщI 
псалъэмакъщ.

Дэ Иуан ЕплIанэм мыхъумыщIагъэу 
 хужаIэхэр псом хуэмыдэу ди жагъуэ мэхъу 
ар адыгэ малъхъэуи зэрыщытам къы-
хэкIуи. Мариеу пащтыхь гуащэ хъуа Гуа-
щэней, Идар Темрыкъуэ ипхъуми, тхы-
дэдж языныкъуэхэм фIы хужаIэркъым, 
уеблэмэ, я гугъу ямыщIыххэмэ, нэхъ 
 къащтэ. ЖаIэ ар щхьэзыфIэфIу икIи и 
щхьэгъусэм хуэдэуи гущIэгъуншэу(!) 
щытауэ. Псом хуэмыдэу ирахъуэныр оп-
ричнинэр къызэригъэпэщыну Грознэм… 
игу къызэригъэкIарщ. Ауэ щыIауэ зы-
щIыпIи къыщыхэмыщыр дауэ къы-
зэрызэбгъэпэщынур. Дэ дыщыгъуазэщ 
ар хахуэу, зыхуейр пхигъэкIыфу зэры-
щытар къэзыIуатэ литературэ тхыгъэ- 
хэм. ИкIэм-икIэжым щыIэщ тхакIуэшхуэ 
Толстой Алексей и «Пащтыхьымрэ 
 пащтыхь гуащэмрэ» пьесэр. Щоджэн-
цIыкIу Алий и цIэр зезыхьэ Къэбэрдей 
драмтеатрым абы къытращIыкIыу ща-
гъэува спектаклым Iуэхухэр нэхъ зэры-
щытауэ къиIуэтэжу къыдолъытэ. Сыт 
хуэдэу щытами, Грознэр Гуащэней дэп -
сэуащ фIыуэ илъагъуу икIи фIэлIы-                
кIыу. 

- НыбжьэгъуфIыр гъащIэм 
и тыгъэ лъапIэщ, абыкIэ 
Тхьэр зыхуэупсар насы пы-
фIэщ. Си щхьэкIэ згъэунэ-
хуащ зэныбжьэгъугъэм и 
мы хьэнэр. Си тхыгъэм зи             
гугъу щыфхуэсщIыну Iэрэ-
мы сэ-КъалакIуэ ФатIимэ 
ныбжьэгъум и мызакъуэу, 
анэкъилъху схуэхъуауэ 
илъэс куэд щIауэ дыкъызэ-
догъуэгурыкIуэ, - къетх Уна-
щIэ  Хьэчимэт Хьэсэн и 
 пхъум. - Илъэс плIыщIрэ 
блыкIэ узэ IэбэкIыжмэ, япэ 
дыдэу ды щызэхуэзауэ щы-
тащ Налшык дэт медицинэ 
училищэм. Абы лъандэрэ 
ды  зэхуэпэжщ. 

ФЕЛЬДШЕР IэщIагъэр зэд-
гъэгъуэта нэужь, тIуми Нарт-
къалэ щыIэ «ДэIэпыкъуэгъу 
псынщIэм» лэжьэн щыщIэ-
ддзащ. Абы илъэс 40-кIэ ды-
щызэдэлэжьащ. ФатIимэ но-           
би а лэжьыгъэ мытыншыр 
 ехъулIэныгъэхэр иIэу  ире-
хьэкI. А бзылъхугъэм и адэ-
анэм, Iэрэмысэхэ Толэрэ 
Розэрэ, я  пхъум гъэсэныгъэ 
дахэ халъхьат. Ар цIыхугъэш-

ЦIыхум и гугъэщ ви-
русхэр, бактериехэр, Iэ-
гъэбэгухэр зэран къы-           
хуэхъу зэпыту, абыхэм 
узыфэ зэмылIэужьыгъуэ-
хэр хахыу, уеблэмэ яукIыу. 
Ауэ щыIэщ бактерие лIэу-
жьыгъуэхэр, ар Iэпкълъэп-
къым имылъмэ, цIыхум и 
гъащIэр гугъусыгъу хъууэ. 
Абыхэм ящыщщ бифидо-
бактерие жыхуэтIэхэмрэ 
лактобактериехэмрэ. 

Бифидобактерие хэмрэ 
лак тобактериехэмрэ зыр          
адрейм зэран хуэмыхъуу, 
цIыхуми яхуэщхьэпэу къо-
гъуэгурыкIуэ. Ахэр япэ ды-
дэу къыщахутар 1681 гъэрщ. 
Микроскопыр къэ зыгуп сы-
сахэм ящыщ Левенгук Ан-
тони хуигъэфэщауэ щытащ 
а бактериехэм къи щы нэ-
мыщIауэ, цIыхум и  лъатэм 
нэгъуэщI гуэрхэри зэрисыр, 
ауэ абы щыхьэт  техъуэ 
къэхутэныгъэхэр щра гъэ-
кIуэкIар 1888 гъэрщ. Иу-
жьыIуэкIэ, 1916 гъэм, нэ-
мыцэ къэхутакIуэ Ниссле 
Альфред къитIэщIащ а 
 бактерие лIэужьыгъуитIым 
языхэз Iэпкълъэпкъым 
 къемэщIэкIмэ, е зэран хъу 
бактериехэр куэд къызэры-
гъэхъуамэ, дисбактериоз 
жыхуаIэ узыфэр къызэ-
рыхэкIыр. 

ЦIыхум и Iэпкълъэпкъым 
бактерие лIэужьыгъуэу 
илъым щхьэкIэ микробиотэ 
жаIэ щIэныгъэлIхэм. Ар 
 цIы хум и мызакъуэу, къэ-
кIыгъэ хэми, псэущхьэхэми, 
хьэпщ хупщхэми яIэщ. Абы 
къыдэкIуэу, цIыхум и щIы-
фэм, кIуэцIым, кIэтIийм, 
тхьэм  былым, Iэпкълъэп-
къым и пкъыгъуэ псоми 
щхьэж езым и микробиотэ 
иIэжщ. ГъэщIэгъуэнщ, ауэ 
цIыхум и Iэпкълъэпкъым 
бактериеу илъым и процент 
60-р кIэтIийрщ зэрысыр. 
Бактерие килограмми 
 2,5-3-рэ исщ цIыху бали-
гъым и лъатэмрэ кIэтIий-
мрэ.

Сыт хуэдэ къалэн абыхэм 
ягъэзащIэр? Сыт хуэдэ узы-
фэхэм епха? Дэнэ ахэр 
къыз дикIыр?

КъызэрыщIэкIымкIэ, бак-
териехэр шхын гъэткIуным, 
витамин щIыным, узыфэ зэ-
мылIэужьыгъуэхэм ебэ ны-
ным къыхуигъэщIащ. Псом 
нэхърэ нэхъыщхьэжырщи, 
ахэращ цIыхум и иммуните-
тыр къызыхэкIыжри зэ лъы-
тари. Алъандэрэ иммуни-   
тетыр здэщыIэр фымыщIа-
мэ, зыщывгъэгъуазэ - фи 
ныбэм! ЗэрыгурыIуэгъуэщи, 
дисбактериозыр (бакте-
риехэм я бжыгъэр щызэ-
текIым деж) цIыхум гуащIэу 
къофыкI. Абы къыхокI кIуэ-
цIым жьы ириубыдэр, ны-
бажэр, зэкIуэцIынэр, ныбэ 
узыр, аллергиер, авитами-
нозыр, губжьыр, къытехьэр. 
Зэ IуплъэгъуэкIэ, сыткIэ епха 
мыхэр ныбэм ис бактерие-
хэм?! Ауэ, цIыхур диетэ ткIий 
тесмэ, хамэ щIыпIэ кIуарэ    
ар игу иримыхьмэ, къемы-

Мылъкурщ нэхъапэр

Адыгэ малъхъэр щIагъэпудар

зеяхэр-щэ? Ахэр лъэпкъыуи цIы-
хууи къалъытэжыртэкъым. Псом 
япэу ягъэуващ гаваибзэр еджа-
пIэхэми IуэхущIапIэхэми къыща-
гъэсэбэп мыхъуну. ХытIыгухэм 
 щып сэухэм ар ямыдэу зыкъаIэт 
илъэс 200-м щIигъуауэ. А бэнэны-
гъэм щIидзащ хытIыгухэм я пащ-
тыхьыр традзу властыр зэрахъуэ-
кIын ипэкIэ. Уеблэмэ Iэщэм щы-
хуэкIуи къэхъуащ. Зыкъыпэ щIэ-
зысахэм я Iэтащхьэ Уилкок 
Каланихиапо  Роджерс къарукIэ 
 хущIэкъуащ зи фэр хужьхэм фIэкIа 
хэмыту къы зэрагъэпэща прави-
тельствэр трихуну. АрщхьэкIэ къе-
хъулIакъым: 1893 гъэм щIышылэм 
и 18-м США-м и дзэхэр Гавайхэм я 
щIыналъэм изэрыгуащ, мыдрей-
хэм затын фIэкIаи нэгъуэщI къа-
хуэнэжакъым. Ауэ, итIани, зэщIэ-
хъееныгъэр увыIакъым. Абыхэм 
ядэртэкъым хытIыгухэр США-м 
 хагъэхьэу. Къызэхуэса и лъахэгъу 
минхэм я  пащхьэм къыщыпсэлъа-

хэм жаIащ: «Америкэм хагъэ хьэ-
ным лъэпкъыр арэзы техъуэным 
дэ… зэрыпсэууэ дыщIатIэным арэ-
зы дытехъуэу къокI».

 ГугъапIэ псори яфIэкIуэдащ 1898 
гъэм Испаниемрэ США-мрэ яку            
зауэ къыдэхъуа иужькIэ. Гавайхэм 
стратегие мыхьэнэшхуэ зэраIэр те-
гъэщIапIэ ящIри, Конгрессым Iэ 
щаIэтащ хытIыгухэр Штат Зэгуэт-
хэм хагъэхьэным и телъхьэу. ЩIы-
налъэм американ ныпыр щы-
щаIэтам щIыпIэр зейхэм ящыщ 
куэдыр гъырт.

Зэманыр кIуэхукIэ лъэпкъым 
IэщIэкIырт я адэжьхэм къыхуагъэ-
на щIыхэр. Гавайхэм Iэщэхэр ира-
гуашэрт, Каламэ, Вайахоле, Вайка-
не хытIыгухэм ухуэныгъэшхуэхэр 
 щрагъэкIуэкIырт, зауэм зыхуэ-
гъэсэным ехьэлIа Iуэхухэм щIы-
уэпсыр зэхафIыщIэрт, фаджэ 
ящIырт. Щыты кIэр зымащIэкIэ 
ефIэкIуащ 1976 гъэм Гавайи   шта-
тым и конституцэ зэхуэсым гавай-

хэр зехьэнымкIэ IуэхущIапIэ къы-
щызэригъэпэщам. Абы апхуэдэу 
унафэ къищтащ: гаваибзэр хытIы-
гухэм щызекIуэ къэралыбзэу 
 къалъытэн. Арщ хьэкIэ абы фэры-
щIыгъэу хэлъыр нэхъыбэщ. Аращ 
лъэпкъым бэнэныгъэр щIимыгъэу-
выIэр. Пэжу, абы хэтхэр зым хуэдэу 
быдэу зэкъуэувэфыркъым, я Iуэху 
бгъэ дыхьэкIэхэр зэрызэтемыхуэм 
къы хэкIыу. Языныкъуэхэм къа-
лъытэ США-м хабзэншагъэкIэ Га-
вайхэр яубыдауэ икIи, къызэра-
гъэсэбэпым къыпэкIуари хэту, 
щIыхэр къратыжын хуейуэ. Нэ-
гъуэщIхэр арэзыщ хытIыгухэм я 
щхьэхуиты ны гъэр зэфIамыгъэу-
вэжыфми, ягъуэ та хэщIыныгъэхэр 
къратыжкIэ Iуэ хур зэфIагъэкIыну. 
Ещанэхэр хуейщ США-м къыха-
гъэкIыу щIыналъэр ООН-м и 
кIэлъыплъыныгъэм щIагъэувэну.

1993 гъэм Вашингтон зиумысы-
жащ Гавайхэм я пащтыхьыр 
зэрытрадзар хабзэм емызэгъыу 

зэрыщытамкIэ икIи хытIыгухэм 
щыпсэу лъэпкъыр езыр фIэфIу 
ищIхэм къазэрыпымыкIамкIэ, 2009 
гъэм США-м и Конгрессым лIы- 
кIуэ хэмкIэ и палатэм абы теухуа ха-
бзэубзыху проект къищтащ. Арщ-
хьэкIэ Iуэхур и пIэ икIыркъым. Хэб-
гъэзыхьмэ, шэчышхуэ къытепхьэ 
хъунущ Гавайхэр зэгуэр лъэпкъым 
иратыжыным.

АрщхьэкIэ Вашингтон ящыщ-
къым къыпэщIэхуэ псори зэзып-
хъуэхэм. Ар хуейкъым зэлIэлIэн, 
фейдэ мащIэ фIэкIа къызыпи-
мыхын щIыналъэхэм. Гавайхэр за-
лымыгъэрэ хьэгъэщагъэкIэ езым 
зыхигъэхьами, США-м Iумпэм ещI 
псалъэмакъыншэу штат щхьэхуэу 
къыкъуэувэну хьэзыр Гаитир. Абы и 
цIыхухэр гуфIэжу щIэувэнут я 
гъунэ гъу дыдэ къэрал лъэщым и 
жьауэм, ауэ сыт модрейм ар 
зэрищIынур? Гаитир тхьэмыщкIэ 
дыдэщ, къулеигъэ бгъэдэлъкъым, 
тегъэкIуэдэн хуейр нэхъыбэнущ. 
Арын шами, и дзэхэр щыхуей ды-
дэм ирешэ, властыр щызэре хъуэкI.

Апхуэдэхэм уапэIэщIэмэ нэ-
хъыфIщ. 

Тхыдэм къытрегъэзэж

«Ди ебгъэрыкIуэныгъэм мы-
хьэ нэшхуэ дыдэ иIэщ. Ар зэ-
фIэкIын хуейщ псынщIэу 
 ехъулIэныгъэшхуэ къэтхьауэ. 
Курск и деж дызэрыщыте-
кIуэр дуней псом я дежкIэ ди 
мурадым дызэрылъэIэсым и 
дамыгъэу увын хуейщ».

1943 гъэм бадзэуэгъуэм и 
5-м и жэщым ди тIас хъэ-
щIэххэм гъэру къаубыдащ 
вер махтым и 6-нэ лъэсыры-
кIуэ дивизэм и сапёр Фор-
мель Бруно. Абы къажриIащ 
сыхьэт зыбжанэ нэхъ дэ-
мыкIыу нэмыцэхэр Курск 
 къы зэребгъэрыкIуэнур. Абы и 
псалъэхэр техуэрт Дзэ Плъы-
жьым нэхъапэм къыхуаIуэ-
хуахэм.

 Курыт фронтым и Iэтащхьэ 
Рокоссовский Константин и 
унафэкIэ бадзэуэгъуэм и 5-м 
сыхьэти 2-рэ дакъикъэ 20-м 
зэуэ топ 595-рэ, апхуэдэу «Ка-
тюша»-хэр» къызэщIэгъуа-
гъуэри, шэхэр бийм тракIутэу 
хуежьащ.

Жуков Георгий ауэ сытми 
щхьэхуэу къыхигъэщатэ-
къым танкхэр. Иджыри къэс 
зэ рыпхъуакIуэхэм щIэгъэ-
къуэнышхуэ къахуэхъурт а 
 къару лъэщыр. Мыбдежми 
нэхъыбэу зыщытрагъащIэр 
ахэ рат. Абы щыхьэт тохъуэ 
«Цитадель» Iуэхум «Тигр», 
«Пан тера» щIэрыпсхэр яхэту 
танкыу, езырызекIуэ артилле-
риеу 2758-рэ зэрыхузэщIа-
гъэуIуар.

СССР-р-щэ? ЗэрыгурыIуэ-
гъуэщи, ари щыстэкъым и 
Iэхэр зэтедзауэ. Дзэ Плъы-
жьым егъэлеяуэ и лъэр жан 
ящIат Сыбырым къикIыу къы-
Iэрыхьэ Iэщэ лъэщ щIэ-
рыпсхэм. Апхуэдэ щIыкIэкIэ 
къахуэщхьэпэжат 1941 гъэм 
мэкъуауэгъуэм и 24-м щIа-
дзэу илъэсыр иухыхукIэ 
къэралым и къуэкIыпIэ лъэ-
ныкъуэм псори зэхэту лъэща-
пIэ ину 1523-рэ зэрагъэIэп-
хъуар. Иджы абыхэм жэщи 
махуи мыувыIэу лэжьэн щIа-
дзат, дзэр зыхуеинухэр къату. 
Хэбгъэзыхьмэ, Европэ псор 
зытелажьэ вермахтым Iэры-
хьэм нэхърэ нэхъыбэ! Арати, 
«Тигр»-хэмрэ «Пантера»-хэм-
рэ пагъэувын яIэт.

Зызыгъэхьэзыра бийм япэ 
зыкъригъэщу советыдзэр зэ-
рахэуам мыхьэнэ ин иIащ. 
 Фашистхэр игъэундэрэщ-           
хъуащ зыпэмыплъа удыным. 
Ауэ нэмыцэхэр гужьеигъуа-
фIэтэкъым. Ар къигъэлъэ-
гъуащ Прохоровкэ къуажэ 
цIыкIум и гъунэгъуу щекIуэкIа 
танк зэхэуэ цIэрыIуэм. Зэпэ-
щIэ тыныгъэ гуащIэр махуи 
7-кIэ - бадзэуэгъуэм и 10-м 
къы щы щIэдзауэ 16 пщIондэ - 
екIуэ кIащ. Мыбдеж щызэ пэ-
щIэу ващ Ротмистров Павел 
зи унафэщI 5-нэ гвардие танк 
армэмрэ Хауссер Пауль и  
2-нэ танк корпусымрэ. Лъэ-
ныкъуитIми я дежкIэ нэхъ 
хьэлъэ дыдэу щытар бадзэуэ-
гъуэм и 12-рщ. Ротмистровым 
и зауэлIхэм дыгъэвэхым хэту 
икIи гъуэгу мыхьэнэншэхэм 
тету километр 350-рэ зэпачын 
хуей хъуат, Курск и лъэны-
къуэмкIэ мыувыIэу кIуатэ 
бийм пэщIыхьэн папщIэ. Хэб-
гъэзыхьмэ, бадзэуэгъуэм и 
11-м и пщыхьэщхьэми танки 
100-м нэсыр иджыри гъуэгум 
тетт. Техникэм и Iыхьэ щанэм 
хуэдизым дертхэр ягъуэтат. 
Фашистхэр епIэщIэкIын хуей 
хъуатэкъым, щызэзэуэну 
щIыпIэр къыхэзыхахэри ахэ-
рат.

ЗанщIэу жытIэнщи, Хауссер 
и къарухэр абдеж къыщыу вы-
Iэн хуей хъуащ. КъыкIэлъыкIуэ 
махуи 4-ми зы километркIи 
кIуэтэфакъым. ИужькIэ щы-
тыкIэм зэуэ зихъуэжащ: Дзэ 
Плъыжьым и къарухэм зэ-
рыпхъуакIуэхэр щIыналъэ 
псом щрахужьэжащ. Гитлер 
«Цитадель» Iуэхум къыпы-
кIащ, ди дзэхэм ДонбасскIэ 
яунэтIащ. Мыгувэу хуит къа-
щIыжащ Белгородрэ Харь-
коврэ.

1943 гъэм фокIадэм ири-
хьэлIэу вермахтым КъуэкIыпIэ 
фронтым (ипэкIэ къэдгъэлъэ-
гъуа 2758-м щыщу) къыщы-
хуэнэжар зэуэфыну танк 605-
рэ къудейт. АрдыдэмкIэ бел-
джылы хъуащ иджы щыщIэ-
дзауэ танкхэм нацистхэм 
те  кIуэныгъэ къызэрыхуамы-
хьыжыфынур. Абыхэм къа-
хуэ нэжар зэпымыууэ икIуэ-
тынырт.

ФатIимэ  уи  гъусэмэ,
ущIэпIейтеин  щыIэкъым

хуэ зыхэлъщ, икъукIэ цIыху 
тыншщ, гу къабзэщ, зэхэ-
щIыкI зиIэщ,  щхьэхи езэши 
зымы щIэщ. ФатIимэ цIыху 
псэ хьэлэлу зэрыщытыр зэ-
гуэр абы ирихьэлIа дэтхэнэ-
ми къыбжиIэфынущ, гумыза-
гъэщи, зи ужь ихьэ сыт хуэдэ 
Iуэхури нэгъэсауэ зэфIимы-
хауэ тепыIэ иIэнукъым. Гъа-
щIэ щыхъукIэ, цIыхур куэдым 
ирохьэлIэ, зэрыжаIэу, Iейри 
фIыри дунейм къыщызэдо-
кIуэкI, апхуэдэхэм дежи 
 Фа тIи мэ езым и щхьэ Iуэхур 
зэ рыдихым хуэдэу, уи гузэ-             
вэ гъуэри къыбдигъэпсын-
щIэнущ, уи гуфIэгъуэри бди Iэ-
 тынущ. Шэч зыхэ мылъыжыр 
зыщ: ФатIимэ уи гъусэмэ, 
ущIэпIейтеин щы мыIэу псори 
тэмэму зэфIэкIынущ. 

Апхуэдиз зэман дэкIами, 
зыкIи нэхъ тIасхъэ хъуакъым 
ди зэныбжьэгъугъэр: а зэху-
щытыкIэм къытхуигъэув пэ-
жагъыр, лъагъуныгъэр, Iэ-
фIагъыр, гуапагъэр, цIыху-
гъэр гъэу нэхуныгъэ куэдым 
пхыкIри, ди зэпыщIэныгъэр 
нэхъ быдэ хъуащ. Ныбжьэ-            
гъуу къежьэу анэкъилъху пэ-
лъытэ схуэ хъужа ФатIимэ си 
гъащIэм зэрыхэтым срогуфIэ 
икIи срогушхуэ.

Унагъуэ дахэм и гуащэщ си 
ныбжьэгъури, и щхьэгъусэ 
Юрэрэ езымрэ зэкъуэту, узын-
шагъэ быдэ яIэу, я бынхэм я 
гуфIэгъуэ куэд ялъа гъуу, гу-
фIэгъуэрэ дэрэжэ гъуэрэ яIэу 
 дунейм тезэшэху тетыну со-
хъуэхъу.

Бактерие щхьэпэхэр

зэгъмэ, антибиотик, къинэ-
мыщI хущхъуэ гуащIэхэм 
ефэмэ, операцэ ящIамэ, 
гузэвэхмэ, инфекцэ гуэр 
 къефыкIамэ, эндокриноло-
гиемкIэ сэкъат игъуэтамэ, 
Iэмал имыIэу ар кIуэцIым 
зэран хуэхъунущ. 

Бифидобактериехэмрэ 
лак тобактериехэмрэ зэпэ-
шэ чауэ кIэтIийм зэрисыр 
гъэщIэгъуэныщэщ. Процент 
95-р бифидэм хуозэ, мыдрей 
5-р лактобактериещ. Бифи-
дэм цIыхум ишхар яшхыж-
ри, Iэпкълъэпкъыр зыхуэ-
ныкъуэ аминокислота, бе-
лок, витамин зэмылIэужьы-
гъуэхэр къыщIегъэкIыж. 
Абы и закъуэ мыхъуу, сэбэ-
пышхуэ зыпылъ а белокхэр, 
витаминхэр, минералхэр 
Iэпкъ лъэпкъым вэгъзэгъыу 
изэгъэнымкIэ жэуап зыхьри 
ар дыдэрщ. ЕтIуанэр - лак-
тобактериехэр - цIыхум и Iум 
къыщыщIэдзауэ, и тэма къ-
ми, лъатэми, кIэтIийми, 
кIэтIий гъумми, куэтэнми, 
лъ хуалъэми, кIэщIу жы-
пIэмэ, икIыхьагъкIэ Iэпкъ-
лъэпкъым исщ. Абыхэм я 
къа лэн нэхъыщхьэр лак-
тозэр (гъэшым хэлъ углевод 
хьэлъэ лIэужьыгъуэщ) зы-
гъэткIу фермент къэгъэ-
щIынымрэ зэран хъу бакте-
риехэр укIынымрэщ. 

Дызытепсэлъыхь бакте-
рие лIэужьыгъуитIыр анэ бы-
дзышэм щIыгъуу сабийр 
къыщалъхуа махуэм Iэро-
хьэри, псэуху пкърытщ. 
Абыхэм я бжыгъэм зыгуэр-
кIэ хэщIрэ, я лэжьэкIэр зэ-
текIамэ, Iэмал имыIэу дэ-
Iэпыкъун, гъэнщIыжын 
 хуейщ. Iуэхур зыIутыр къа-
хутэн папщIэ, псом япэ ана-
лиз ят, итIанэ цIыхур зы-
хуэчэм бактерием теухуауэ 
дохутырым хущхъуэ етх. 

ЩыIэщ Iэпкълъэпкъыр 
езыр-езыру дисбактери-
озым щебэныжыф, ар хущ-
хъуэншэу щызэтриухуэ-
жыф. Дисбактериозыр къы-
зы хэкIар гузавэр, губжьыр, 
ныкъуэкъуэныр, диетэр 
 арамэ, гур гъэсэбырыжын, 
фIым егупсысын, шхэкIэр 
зэтеублэжын хуейщ. Хуаб-
жьу сэбэпщ шхур, кхъуейр, 
шатэр, къэбыстэ, нащэ гъэ-
фIэIуар, хадэхэкIхэр, пхъэщ-
хьэмыщхьэхэр, гречкэр, 
хьэр.

ФЫРЭ Анфисэ.

Дэ  къытхуатх

Дж.

17
17
17
17
17
17
17
17
17
17
17
17
17
17

Къ.

16
15
14
12
11
10
9
4
4
3
3
2
2
2

З.

1
0
2
0
2
0
1
4
2
3
1
3
3
3

Т.

109-12
69-17
73-9

58-33
54-33
51-41
53-62
28-61
37-50
31-63
24-71
16-58
27-67
21-79

О.

49
45
44
36
35
30
28
16
14
12
10
9
9
8

ФI.

0
2
1
5
4
7
7
9
11
11
13
12
12
13

Командэхэр

1. «Родник»
2. «Тэрч»
3. «Искра»
4. «Ислъэмей»
5. «Малкэ»
6. «ЛогоВАЗ»
7. «Шагъдий»
8. «Псыгуэнсу»
9. «Спартак-Д»
10. «Акъбащ»
11. «Лашынкъей»
12. «Урожайнэ»
13. «Шэрджэс»
14. «Шэрэдж»

Футбол

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 4-нэ нап.), 
Нэужьокъуэ Заирэ (2, 3-нэ нап.).

КомпьютеркIэ газетым и теп-
лъэр ящIащ Дол Маринэ, Щома-
хуэ Марианнэ.

Сурэтхэм елэ жьар Бицу Жан-
нэщ.

Псынэдахэр зэрыпашэщ

Кикбоксинг спорт лIэужьыгъуэм и 
 лъагъуэр япэу Къэбэрдей-Балъкъэ рым 
щыпхызыша, зэуэзэпсэу дунейм ехыжа 
Джыджий Хьисэ и фэ еплъ зэхьэзэхуэ 
иджыблагъэ Налшык къалэм ще кIуэ-
кIащ. ЩIы налъэхэм я зэпеуэм къри-
хьэлIащ Ставрополь, БайкалщIыб край-
хэм, Осетие Ищхъэрэ - Аланием, Къэ-
рэшей-Шэрджэсым, Къэбэрдей-Балъ-
къэрым я спортсменхэр, я ныбжькIэ 
илъэс 16 - 23-хэм къриубыдэу. 

ДИ республикэм и командэм щыщу я 
хьэлъагъ елъытауэ зыхэта гупхэм япэ 
увыпIэр къыщахьащ Толасов Назир (кг  
51-рэ), Снежко Вадим (кг 54-рэ),  ХъутIэ 
Адэлбий (кг 57-рэ), Щхьэныкъуэ Алим (кг 
60), Хъуран Елдар (кг 63-рэ), Лъэпщ 
Темырлан (кг 67-рэ), Алъхъэс Астемыр            
(кг 63-рэ), Зияддинов Иб рэхьим (кг 71-рэ) 
сымэ. 

«КI» хабзэм тету зэзэуа гупхэм я деж 
щытекIуащ Абдурахмановэ Дианэ                               
(кг 48-рэ), Куэпэшэр Бэтыр (кг 67-рэ), Къе-
тыкъуэ Астемыр (кг 71-рэ) сымэ.

Кавказ Ищхъэрэм и «Рос-
сельхоз» IуэхущIапIэм и 
Къэбэрдей - Балъкъэр къу-
дамэм дызэрыщигъэгъуэ-
замкIэ, ахъом и хъугъуэр 
къоблагъэ. 

ДУНЕЙР нэхъ щIыIэтыIэ 
къыщыхъу зэманым цIыхум и 
гум къилъыхъуэр витамин-
хэмкIэ къулей ерыскъы псын-
щIагъуэщ - пхъэщхьэмыщ-
хьэ, хадэхэкI. Абыхэм ящыщ 
зыщ ахъор (инжир).

Ар фикусым къыпыкIэ 
щхьэкIэ, тутейхэм хабжэ. И 
жылэхэри икури зэхуэдэу 
тхьэ мбылыфэщ, IэфIщ, гуа-
кIуэщ. Пхъэщхьэмыщхьэр куэдрэ зэрыщымылъым къыхэ -
кIыу, ягъэгъу гъэм и кIыхьагъкIэ зэрыщылъыным хуэдэу. Ахэр 
къыщыбгъуэтынущ дэнэ тыкуэни.

Ахъор лIэужьыгъуэ куэд мэхъу икIи ахэр зэщхьэщокI я 
 теп лъэкIи, я плъыфэкIи: зи фэр фIыцIэхэм IэфI нэхъыбэ 
ящIэлъщ, нэхъапэхэм ар къагъэсэбэпу щытащ фошыгъум и 
пIэкIэ. КлетчаткэхэмкIэ къулей ахъом хэлъщ узыфэ куэдым 
пэщIэт В-6, С витаминхэр, гу, лъынтхуэ, лышх, псантхуэ узхэм 
уащызыхъумэ антиоксидант (каротиноид, полифенол, анто-
циан) минерал пкъыгъуэхэр.

Пхъэщхьэмыщхьэм хэлъ калийм гум и къеуэкIэ мардэр, 
лъым и лъагагъыр, лъым хэлъ холестериныр егъэтэмэм, гу, 
инфаркт, инсульт, варикоз узыфэхэм уащехъумэ. Ахъор 
къыщыфщэхукIэ, псом япэу и фIагъыр зыхуэдэм феплъ. 
 Гъуэтахэр, щылъурэ псыIэ хъуахэр къэвмыщтэ. Зи пIалъэ 
 икIахэр я мэ къудеймкIи къэпщIэнущ. Ахэр щыкуэдщ Кав-
казым и хы ФIыцIэ Iуфэхэм, Кърымым.

ШЭРЭДЖ  Дисэ.

«Россельхознадзор» IуэхущIапIэм и Къэбэрдей-Балъ-
къэр къудамэм хъыбар къызэрыдигъащIэмкIэ, къэбжьейр 
(кабачкир) яфIэфIу яшх сабийхэми балигъхэми, уеблэмэ 
сабий цIыкIу дыдэхэми тхъунщIауэ ират. Сыт хуэдэ лIэу-
жьы гъуэуи щрырети, абы и процент 95-р псыщ, къэуа-
тышхуэ щIэлъкъым - гъур зызыщIыну хуейхэмрэ ерыс -
къыр тыншу зыхуэмыгъэткIухэмкIэ сэбэпщ. 

КЪЭБЖЬЕЙР къулейщ каротиноидхэмкIэ (лютеин, зеаксан-
тин), абыхэм я нэхъыбэр зыхэлъри и фэрщ. А пкъыгъуэхэм нэр 
ягъэжан, магниймрэ калиймрэ гур тэмэму ягъэлажьэ, 
 гъущIым лъыр зэрегъакIуэ икIи хьэуамкIэ егъэнщI. Куэд 
зэрыщыгъуазэщи, лъым хэт лъышэр (кислородыр) нэхъыбэху, 
цIыхур нэхъ узыншэщ, нэхъ къарууфIэщ.

КъэкIыгъэм апхуэдэу и мащIэкъым кIэтIийр фIыуэ зыгъэ-
лажьэ, ерыскъыр зыгъэткIу, лъатэмкIи сэбэп клетчаткэр. Ар 
дэнэ щIыпIэ щахъумами, сыт хуэдизрэ щылъами, абы хэлъ 
пкъыгъуэ сэбэпхэр кIуэдыркъым. КъищынэмыщIауэ, цIыхур 
вирус, бактерий зэранхэм щызыхъумэ витамин В-м и гупым 
хиубыдэхэр, С-р хэлъщ. Мыр къэлъытапхъэщ: къэ кIыгъэхэм 
яхэлъ витаминхэр абыхэм къытращIыкIа хущ хъуэхэм нэхърэ 
нэхъыфIу цIыхум и Iэпкълъэпкъым къещтэ.

Сыт хуэдиз сэбэпынагъ къэкIыгъэхэм яхэлъми, ебгъэлей 
 хъунукъым - къэбжьейри аращ. Лъатэ уз гъэтIылъа зиIэхэр   
абы и къэхъеигъуэм сакъыпхъэщ. Апхуэдэхэм деж ар щIэ-
гъэвыхьауэ, и фэр техауэ яшхмэ нэхъыфIщ. 

Kъэбжьейм теухуа иужьрей къэхутэныгъэхэм къагъэлъэ-
гъуар нэхъ гъэщIэгъуэныжщ: ар щхьэцыр тхъуным пэщIэтщ, 
Iэпкълъэпкъым къелеекI шыгъур къыхеш, укъэбзауэ пшхыныр 
л ъатэмкIэ сэбэпщ.

Пятигорск дэт «Урысей - си тхыдэ» 
музей-гъэлъэгъуэныгъэ IуэхущIа-
пIэм къыщызэIуахащ «Ипщэ щIы-
налъэм и лэгъупыкъу» лъэпкъыбэ 
художественнэ выставкэр. Ар къы-
зэрагъэпэщащ УФ-м Щэнхабзэм кIэ 
и министерствэмрэ Урысейм и 
 художникхэм я зэгухьэныгъэм Пяти-
горск щиIэ къудамэмрэ.

ЩЭНХАБЗЭ зэхыхьэшхуэм екIуа-
лIэхэм Iэмал яIэщ Кавказ Ищхъэрэ, 
Ипщэ федеральнэ щIыналъэхэм 
щыщ художникхэм я зэфIэкIхэмрэ 

иджырей сурэтыщI гъуазджэм и фIа-
гъымрэ зыхагъэгъуэзэну. Лэжьы-
гъэхэм щыболъагъу щIыуэпсым и 
 къулеигъэ псори: бгыхэр, губгъуэхэр, 
псыкъелъэхэр, псыежэххэр, тенджыз-
хэр, пхъэщхьэмыщхьэхэм кърашэх 
жыгхэр. Абы щыболъагъу Урысей 
Ипщэм и гъуазджэм и ехъулIэныгъэ-
хэр. Художник цIэрыIуэхэм я лэжьы-
гъэхэм къадэкIуэу, выставкэм хагъэ-
хьащ зэфIэкI зиIэ сурэтыщI щIалэхэм 
я Iэдакъэ къыщIэкIахэри. 

УФ-м и СурэтыщIхэм я зэгухьэны-
гъэм и щIыналъэ къудамэм и уна-

фэщI Къаныкъуэ Жаннэ жиIащ Пя-
тигорск щекIуэкI выставкэм Къэ-
бэрдей-Балъкъэрым и лIыкIуэу Пак 
Галинэрэ Софиерэ, Дзэгъэл Iэуес, 
Иванниковэ Ольгэ, Алдонин Сергей 
зэрыкIуар. Ар щIэщыгъуэ икIи гъэ-
щIэгъуэн хъуащ. Урысейм и щIына-
лъэ куэдым щыщ художникхэр зэ-
рыцIыхуну, зэпсэлъэну, я Iэзагъхэм-
кIэ зэхъуэжэну Iэмал яIэщ. Къэб-
гъэлъагъуэмэ, выставкэм хагъэхьа 
лэжьыгъэ 250-м щыщу 17-р Къэ-
бэрдей-Балъкъэрым и сурэтыщIхэм 
ейщ.

Выставкэм щызэхуахьэсащ УФ-м           
и СурэтыщIхэм я зэгухьэныгъэм 
 Дагъыстэн, Къэбэрдей-Балъкъэр, 
Шэшэн, Къэрэшей-Шэрджэс, Осе -
тие Ищхъэрэ-Алание, Кърым рес-
публикэхэм, Волгоград, Пятигорск, 
Кисловодск, Краснодар, Дон Iус Рос-
тов, Ставрополь, Таганрог къалэхэм 
щиIэ къудамэхэм хэт сурэтыщIхэм я 
Iэдакъэ къыщIэкIахэр. Гъэлъэгъуэ-
ныгъэр фокIадэм и 5 пщIондэ зэхэ-
тынущ. 

ТЕКIУЖЬ  Заретэ.

СурэтыщI гъуазджэхэмкIэ музейм, 
 Ткаченкэ Андрей и цIэр зезыхьэм, ща-
гъэлъэгъуэнущ Къэбэрдей-Балъкъэрым 
и махуэшхуэмрэ Налшык къалэр илъэс 
300 зэрырикъумрэ я щIыхькIэ къызэра-
гъэпэща выставкэр. 

НАЛШЫК къалэм тхыдэ къулей икIи 
гъэщIэгъуэн къыдокIуэкI. Илъэс зэмы лIэу-
жьыгъуэхэм къалэм и хьэщIащ цIыху 
цIэрыIуэхэу Пришвин Михаил, Грибоедов 
Александр, Бабель Исаак, график, иллю-
стратор Фаворский Владимир, нэгъуэщI-
хэри. 1907 гъэм Налшык къалэм щыпсэуну 
къэкIуащ украин тхакIуэ цIэрыIуэ Вовчок 
Маркэ. 

1921 гъэм Налшык къалэ хъуащ. 1936 
гъэм ар Къэбэрдей-Балъкъэрым и щы-
хьэру ягъэуващ. Хэку зауэшхуэм и зэ-
маным къалэр нэмыцэхэм яубыдат, ауэ 
мазищ иримыкъум ди сэлэтхэм хуит къа-

щIыжащ, абы щыпсэухэр фронтми дэIэ-
пыкъуэгъу яхуэхъуу. СССР-м и Совет Нэ-
хъыщхьэм и Президиумым и унафэкIэ, 
 къалэдэсхэм зауэ зэманым зэрахьа лIы-
гъэмрэ хахуа гъэмрэ, цIыхубэ хозяйствэр 
зэфIэгъэувэжыным хуащIа хэлъхьэны-
гъэхэм пап -щIэ «Хэку зауэ» орденым и япэ 
нагъыщэр щIыналъэм щыпсэухэм къы-
хуагъэфэщащ.

Къэбэрдей-Балъкъэрым и иджырей 
 гъуазджэм и лъабжьэр зыгъэтIылъа, XX 
лIэщIыгъуэм и художникхэу Алёхин Мит-
рофан, Ваннах Михаил, Сындыку Анато лэ, 
Кърым-Щомхъал Хьэмзэт, нэгъуэщIхэми 
я лэжьыгъэхэмкIэ цIыхухэм щыгъуазэ 
 защIыфынущ щIыналъэмрэ къалэмрэ я 
тхыдэ къэхъугъэ гъэщIэгъуэнхэм. 

Гъэлъэгъуэныгъэр шыщхьэуIум и 29-м 
сыхьэт 15-м къызэIуахынущ. 

БЖЬЫХЬЭ  Розэ.

Урысей Федерацэм и Къэрал ныпым и 
махуэр щагъэлъапIэм ирагъэхьэлIэри, 
Урысей МВД-м Аруан районым щиIэ 
 къудамэм илъэс 14 ирикъуа ныбжьыщIи 
6-м щратащ УФ-м и паспортхэр.

УРЫСЕЙМ и дэтхэнэ цIыхуми и тхылъ 
 нэхъыщхьэр ныбжьыщIэхэм IэщIалъхьащ 
Аруан район ОМВД-м и унафэщI, поли -
цэм и полковник Жантуев Залымрэ Iэп-
хъуэшапхъэ IуэхухэмкIэ къудамэм и уна-
фэщI, полицэм и майор Шыгъушх Лиа-
нэрэ. 

Къызэхуэсахэм защыхуигъазэм, Шы гъуш-
 хым ныбжьыщIэхэм ягу къигъэкIыжащ пас-
портым куэд пщэрылъ къазэ ры щи щIыр, ар 
къыщраткIэ яIэну хуи ты ны гъэм къыдэкIуэу, 
жэуаплыныгъи зэрахьынур.

- Нобэ фи дежкIэ махуэ щхьэхуэщ. Фэ 
къыфIэрохьэ гъащIэм и дэфтэр нэхъыщ-
хьэр - паспортыр. Фэращ ди республикэми 
къэралми я къэкIуэнур. Ар зыхуэдэнур фэ 
фэлъытащ. Си гуапэщ дэтхэнэми гъуэгу 
пэж къыхихыну икIи и мурадым хуэкIуэну, 
ехъулIэныгъэ фиIэну, - къыхигъэщащ 
Жантуев Залым.

ЗэIущIэм кърихьэлIахэм къыхагъэщащ 
мыхьэнэшхуэ зиIэ мы Iуэхур ныбжьыщIэ-
хэр балигъ гъащIэм хэзышэ лъэбакъуэм и 
мызакъуэу, я къэралым ирипэгэн зэры-
хуейри зыхезыгъащIэу зэрыщытыр. 

Адэ-анэхэм Iуэхум и къызэгъэпэща-
кIуэхэм фIыщIэ хуащIащ я гулъытэм пап-
щIэ. 

УЭРДОКЪУЭ  Женя. 

КъБР-м щыIэ МВД-м 
ще  кIуэкIащ «Зи IэщIа-
гъэкIэ нэхъыфI» урысей-
псо зэпеуэм и щIыналъэ 
Iыхьэр. 

ЩIЫНАЛЪЭ Iыхьэм я зэ-
фIэкI щагъэлъэгъуащ эко-
номикэ шынагъуэнша-
гъэмрэ коррупцэм пэщIэ-
тынымкIэ ведомствэм и 
 IэнатIэхэм я лэжьакIуэхэм. 
Абы хэтынухэр къыщы-
хахым полицейхэм наIуэ 
къащIащ я IэщIагъэм зэ-
рыхащIыкIыр, зэрыпсы-
хьар, техникэ-кримина-
лист, медицинэ, нэщанэ 
еуэн я лъэныкъуэкIэ я къа-
лэнхэм зэрыхуэхьэзырыр. 
Зэпеуэм хэтахэр илъэ-
сищым щIигъуауэ ла жьэ-
хэрщ. 

Зэхьэзэхуэм и щIыналъэ 
Iыхьэм сыт и лъэныкъуэкIи 
нэхъыфIу зыкъыщигъэ-
лъагъуэри, бжьыпэр щиу-

Къэбэрдей-Балъкъэ-
рым футболымкIэ и гуп 
нэхъыщхьэм и мыгъэрей 
чемпионатым пашэныгъэ 
къыщыхьыным щIэбэн 
командэхэм я зи чэзу зэ-
IущIэхэр зэхэтащ. 

ИПЭХЭМИ хуэдэу, мы 
джэгугъуэхэми дыщымы-
гугъауэ фIы гуэррэ гъэ-
щIэгъуэн тщыхъунрэ хэт-
лъэгъуакъым. Япэ увыпIи-
хыр зыIыгъ гупхэм я зи чэзу 
текIуэныгъэхэр бжыгъэш-
хуэкIэ, иужь къина коман-
дихми хэщIыныгъэ мы-
цIыкIу ягъуэтащ. Бжьыпэр 
зыIыгъ Псынэдахэ и «Род-
ник»-р, Шэджэм и «Шэр-
джэс» командэм и деж щы-
хьэщIати, хабзэ зэ ры хуэ-
хъуауэ, щысхьакъым бжы-
гъэ абрагъуэкIэ, 11:0-у, 
хи гъэщIащ. Абы и мыза-
къуэу, мы командэ пажэм 
дохъуэхъу хьэрхуэрэгъухэм 
я гъуэм дигъэкIа топ бжы-
гъэр 109-м зэрынигъэсам-
кIэ. 

ФIэщщIыгъуейщ «Род-
ник»-р къыхуэнэжа джэгу-
гъуибгъум зыгуэрым ху хэ-
гъэщIэну. 

ЕтIуанэу щыт «Тэрчми» 
«Псыгуэнсум» и деж 3:0-у     

и зи чэзу текIуэныгъэр   
къыщихьащ. Абыхэм якIэ-
лъы кIуэу ещанэ увыпIэр 
зыIыгъ Алътуд и «Искра»-
ми 4:0-у «Акъбащыр», еп-
лIанэу щыт «Ислъэмейм» 
«Урожайнэр» 8:0-у хагъэ-
щIащ. 

Щыгъуазэ фыхуэтщIынщ 
адрей зэIущIэхэм къари-
кIуа бжыгъэхэм: «Ла-
шынкъей» - «ЛогоВАЗ» 
(Бабугент) - 1:4, «Шэрэдж» 
(Шэрэдж) - «Малка» (Мал-

кэ) - 2:5, «Акъбащ» (Акъ-
бащ Ищхъэрэ) - «Искра» 
(Алътуд) - 0:4, «Шагъдий» 
(Зеикъуэ) - «Спартак-Д» 
(Налшык) - 1:1.

КъыкIэлъыкIуэну зэIу-
щIэхэр дызэхуэкIуэ зы-
гъэпсэхугъуэ махуэхэм зэ-
хэ тынущ. Дыщыгугъынщ 
 дэ щIакIуэхэр дэзыхьэхын 
фут бол командэхэм къа-
гъэлъэгъуэну.

ШАФИЙ  Аслъэн.

Къэбжьейм и фIагъыр

Ахъор  сэбэпщ

эдрэ зэрыщымылъым къыхэ

Урысей Федерацэм и Къэрал ныпым и Нобэ фи дежкIэ махуэ щхьэхуэщ Фэ

Урысейпсо зэпеуэр къыпоплъэ

быдащ КъБР-м щыIэ 
 МВД-м Экономикэ шына-
гъуэншагъэмрэ коррупцэм 
пэщIэтынымкIэ и управ-
ленэм и оперуполномо-
ченнэ, полицэм и лейте-
нант нэхъыжь Шыхъуэстэн 
Азэмэт икIи щIыналъэ ве-

домствэм къыбгъэдэкIыу 
хэтынущ урысейпсо зэпе-
уэм. Ар мы гъэм фокIа - 
дэм и 16 - 20-хэм Новгород 
 Ищхъэрэ щекIуэкIынущ. 

БАХЪСЭН  Ланэ.

Къэбэрдей-Балъкъэрым футболымкIэ 2024 гъэм пашэныгъэр 
къыщыхьыным теухуа зэпеуэр гуп нэхъыщхьэм зэрыщекIуэкIыр

Дж.

17
17
17
17
17
17
17
17
17
17
17
17
17
17

Къ.

16
15
14
12
11
10
9
4
4
3
3
2
2
2

З.

1
0
2
0
2
0
1
4
2
3
1
3
3
3

Т.

109-12
69-17
73-9

58-33
54-33
51-41
53-62
28-61
37-50
31-63
24-71
16-58
27-67
21-79

О.

49
45
44
36
35
30
28
16
14
12
10
9
9
8

ФI.

0
2
1
5
4
7
7
9
11
11
13
12
12
13

Командэхэр

1. «Родник»
2. «Тэрч»
3. «Искра»
4. «Ислъэмей»
5. «Малкэ»
6. «ЛогоВАЗ»
7. «Шагъдий»
8. «Псыгуэнсу»
9. «Спартак-Д»
10. «Акъбащ»
11. «Лашынкъей»
12. «Урожайнэ»
13. «Шэрджэс»
14. «Шэрэдж»

ФутболФуФуутбтбболол

Кикбоксинг спорт лIэужьыгъуэм и
лъагъуэр япэу Къэбэрдей-Балъкъэрым
щыпхызыша, зэуэзэпсэу дунейм ехыжа 
Джыджий Хьисэ и фэеплъ зэхьэзэхуэ 
иджыблагъэ Налшык къалэм щекIуэ-
кIащ. ЩIыналъэхэм я зэпеуэм къри-
хьэлIащ Ставрополь, БайкалщIыб край-
хэм, Осетие Ищхъэрэ - Аланием, Къэ-
рэшей-Шэрджэсым, Къэбэрдей-Балъ-
къэрым я спортсменхэр, я ныбжькIэ
илъэс 16 - 23-хэм къриубыдэу.

ДИ республикэм и командэм щыщу я 
хьэлъагъ елъытауэ зыхэта гупхэм япэ 
увыпIэр къыщахьащ Толасов Назир (кг  
51-рэ), Снежко Вадим (кг 54-рэ), ХъутIэ 
Адэлбий (кг 57-рэ), Щхьэныкъуэ Алим (кг 
60), Хъуран Елдар (кг 63-рэ), Лъэпщ 
Темырлан (кг 67-рэ), Алъхъэс Астемыр            
(кг 63-рэ), Зияддинов Ибрэхьим (кг 71-рэ) 
сымэ. 

«КI» хабзэм тету зэзэуа гупхэм я деж 
щытекIуащ Абдурахмановэ Дианэ                               
(кг 48-рэ), Куэпэшэр Бэтыр (кг 67-рэ), Къе-
тыкъуэ Астемыр (кг 71-рэ) сымэ.

КъБР-м щыIэ МВД-м
щекIуэкIащ «Зи IэщIа-
гъэкIэ нэхъыфI» урысей-
псо зэпеуэм и щIыналъэ 
Iыхьэр.

ЩIЫНАЛЪЭ Iыхьэм я зэ-
фIэкI щагъэлъэгъуащ эко-
номикэ шынагъуэнша-
гъэмрэ коррупцэм пэщIэ-
тынымкIэ ведомствэм и
IэнатIэхэм я лэжьакIуэхэм.
Абы хэтынухэр къыщы-
хахым полицейхэм наIуэ
къащIащ я IэщIагъэм зэ-
рыхащIыкIыр, зэрыпсы-
хьар, техникэ-кримина-
лист, медицинэ, нэщанэ 
еуэн я лъэныкъуэкIэ я къа-
лэнхэм зэрыхуэхьэзырыр.
Зэпеуэм хэтахэр илъэ-
сищым щIигъуауэ лажьэ-
хэрщ. 

Зэхьэзэхуэм и щIыналъэ
Iыхьэм сыт и лъэныкъуэкIи 
нэхъыфIу зыкъыщигъэ-
лъагъуэри, бжьыпэр щиу-

Къэбэрдей-Балъкъэ-
рым футболымкIэ и гуп 
нэхъыщхьэм и мыгъэрей
чемпионатым пашэныгъэ
къыщыхьыным щIэбэн
командэхэм я зи чэзу зэ-
IущIэхэр зэхэтащ.

ИПЭХЭМИ хуэдэу, мы
джэгугъуэхэми дыщымы-
гугъауэ фIы гуэррэ гъэ-
щIэгъуэн тщыхъунрэ хэт-
лъэгъуакъым. Япэ увыпIи-
хыр зыIыгъ гупхэм я зи чэзу 
текIуэныгъэхэр бжыгъэш-
хуэкIэ, иужь къина коман-
дихми хэщIыныгъэ мы-
цIыкIу ягъуэтащ. Бжьыпэр 
зыIыгъ Псынэдахэ и «Род-
ник»-р, Шэджэм и «Шэр-
джэс» командэм и деж щы-
хьэщIати, хабзэ зэрыхуэ-
хъуауэ, щысхьакъым бжы-
гъэ абрагъуэкIэ, 11:0-у, 
хигъэщIащ. Абы и мыза-
къуэу, мы командэ пажэм
дохъуэхъу хьэрхуэрэгъухэм 
я гъуэм дигъэкIа топ бжы-
гъэр 109-м зэрынигъэсам-
кIэ. 

ФIэщщIыгъуейщ «Род-
ник»-р къыхуэнэжа джэгу-
гъуибгъум зыгуэрым хухэуу -
гъэщIэну. 

ЕтIуанэу щыт «Тэрчми» 
«Псыгуэнсум» и деж 3:0-у     

и зи чэзу текIуэныгъэр   
къыщихьащ. Абыхэм якIэ-
лъыкIуэу ещанэ увыпIэр 
зыIыгъ Алътуд и «Искра»-
ми 4:0-у «Акъбащыр», еп-
лIанэу щыт «Ислъэмейм» 
«Урожайнэр» 8:0-у хагъэ-
щIащ. 

Щыгъуазэ фыхуэтщIынщ 
адрей зэIущIэхэм къари-
кIуа бжыгъэхэм: «Ла-
шынкъей» - «ЛогоВАЗ»
(Бабугент) - 1:4, «Шэрэдж»
(Шэрэдж) - «Малка» (Мал-

кэ) - 2:5, «Акъбащ» (Акъ-
бащ Ищхъэрэ) - «Искра»
(Алътуд) - 0:4, «Шагъдий»
(Зеикъуэ) - «Спартак-Д»
(Налшык) - 1:1.

КъыкIэлъыкIуэну зэIу-
щIэхэр дызэхуэкIуэ зы-
гъэпсэхугъуэ махуэхэм зэ-
хэтынущ. Дыщыгугъынщ 
дэщIакIуэхэр дэзыхьэхын 
футбол командэхэм къа-
гъэлъэгъуэну.

ШАФИЙ  Аслъэн.

Урысейпсо зэпеуэр къыпоплъэ

быдащ КъБбыдащ КъБРР м щыIэ-м щыIэ
МВД-м Экономикэ шына-
гъуэншагъэмрэ коррупцэм 
пэщIэтынымкIэ и управ-
ленэм и оперуполномо-
ченнэ, полицэм и лейте-
нант нэхъыжь Шыхъуэстэн
Азэмэт икIи щIыналъэ ве-

домствэм къыбгъэдэкIыу домствэм къыбгъэдэкIыу
хэтынущ урысейпсо зэпе-
уэм. Ар мы гъэм фокIа- 
дэм и 16 - 20-хэм Новгород 
Ищхъэрэ щекIуэкIынущ. 

БАХЪСЭН  Ланэ.

Къэбэрдей-Балъкъэр къэрал университе-
тым иджыблагъэ унафэ къыщащтащ Зыуэ 
щыт къэрал экзаменхэм (ЕГЭ) балл 80-м 
 щIигъу къыщызыхьахэм япэ семестрым 
 къриубыдэу мазэ къэс ахъшэ  саугъэту сом 
мин пщIырыпщI иратыну. Апхуэдэ хъыбар 
зэбгригъэхащ КъБКъУ-м и управленэм и уна-
фэщI Вындыжь Альбинэ. 

УНИВЕРСИТЕТЫМ апхуэдэуи гулъытэ хэха 
щыхуащIынущ ЕГЭ-м балли 100 къы щызыхьа 
ныбжьыщIэхэри. Абыхэм зэ ты гъуэу сом мини 
100 зырыз иратынущ. Гулъытэншэ хъунукъым 
еджакIуэхэм я уры сейпсо зэхьэзэхуэхэм къы-
щыхэжаныкIахэри. КъБКъУ-м и тхыдэм щыя-
пэу абыхэм ящыщу цIыхуитI мы гъэм къы-
щIэтIысхьащ. Ахэри сом мини 100 зырызкIэ 
ягъэгуфIэнущ. 

 ХЬЭЩЫКЪУЕЙ  Олег. 

«Динамо» спорт зэгухьэныгъэм и            
саугъэтыр боксымкIэ къэхьыным хуэу-
нэтIа урысейпсо зэхьэзэхуэ иджы-
благъэ щекIуэкIащ Санкт-Петербург 
 къалэм и «Арена» спорт комплексым. 
Абы щызэпеуащ къэралым и щIына - 
лъэ куэдым я боксери 114-рэ, гуп 13-у 
гуэшауэ.

Къэбэрдей-Балъкъэрым и щIыхьыр 
яхъумэу зэхьэзэхуэм щыIащ Джаппуев 
Расулрэ (кг 67-рэ) Къущхьэ Iэминрэ                           
(кг 75-рэ) икIи зыхэта гупхэм дыжьын 
 медалхэр къыщахьащ.

КЪАНШЫУЕЙ  Алим.

Хьисэ ящыгъупщэркъым

Къудейхэ Алимрэ Залымрэ, Апажэ Ра-
шид, Саралидзе Айдин сымэ командэр 
зэхьэзэхуэм хуагъэхьэзыращ. 

ФIыуэ  еджахэм  пщIэ  хуащI

Махуэшхуэхэм я щIыхькIэ

Паспортхэр ират

Спорт  хъыбархэр

Дыжьын медалитI

